
EDITORIAL

Drejt një të Ardhmeje të sigurt për fëmijët tanë!
Ky është misioni i kolegjit “Turgut Ozal” në 29 vite përvojë në arsimin jopublik në 
Shqipëri. Ne përpiqemi që nxënësit tanë të mësojnë me metodat më të mira dhe 
më bashkëkohore, duke sjellë në shkollën tonë të rejat më të fundit të shkencës dhe 
teknologjisë në funksion të të nxënit dhe ecurisë së procesit mësimor. Po jo vetëm kaq, 
nxënësit tanë formohen në të gjitha fushat e jetës, sepse mbi të gjitha misioni i një 
shkolle është edukimi dhe formimi i nxënësve të saj, për t’i bërë ata, qytetarë të denjë 
të vendit dhe të botës.
Të mësuarit ose të nxënët, pa dyshim që është parësori në këtë mision, por 
për të qenë një qytetar i denjë, nuk mjaftojnë vetëm dijet e marra në 
mënyrë mekanike, por përfshirja e nxënësve në gjithë procesin e 
të nxënit, duke qenë ata në qendër të këtij procesi.
Në këtë buletin pasqyrohen aktivitetet dhe veprimtaritë e 
zhvilluara gjatë periudhës së parë të vitit shkollor  
2023-2024 dhe fokusi ynë janë gjithmonë nxënësit. 
Fotot, aktivitetet dhe shkrimet në këtë buletin 
tregojnë se në shkollën tonë fëmijët janë në 
qendër, sepse fëmijët janë ata që i japin shtysë 
shoqërisë për t’u zhvilluar dhe ecur përpara.
Risitë teknologjike në mësimdhënie, zhvillimi 
profesional i mësuesve, programet festive, 
vizitat nëpër institucione, olimpiadat, 
konkurset kombëtare e ndërkombëtare, 
udhëtimet brenda e jashtë vendit, klubet 
sipas prirjeve të nxënësve, veprimtaritë për 
javët e ndryshme shkollore, veprimtaritë 
humanitare të klubit “Shpresa”, si dhe shumë 
aktivitete të tjera, kanë marrë hapësirën e 
tyre në këtë buletin.  Aktivitetet e zhvilluara 
janë vërtet të shumta, por, mbi të gjitha, ato 
janë plotësim i kërkesave për të pasur një brez 
nxënësish të ditur dhe të mbrujtur me të gjitha 
cilësitë që kërkon shekulli XXI.

Turgut Ozal

Summer school in London 

Summer school 

Një udhëtim mbresëlënës dhe mjaft i veçantë u zhvillua në Londër 
gjatë muajit qershor të vitit shkollor 2022-2023, për nxënësit e 
klasave të pesta deri në të shtata. Gjatë ditëve të shkollës verore 
“Summer School in London” u zhvillua një program, i cili kishte në 
përmbajtje si zhvillimin e orëve të mësimit në gjuhën angleze nga 
mësuesit vendas, ashtu dhe vizita të ndryshme në vendet më të 
bukura të këtij qyteti. Gjatë shtatë ditëve të qëndrimit të nxënësve 
në Londër, pas përfundimit të mësimit organizoheshin shëtitje me 
nxënësit nën kujdesin e mësuesve dhe stafit të Universitetit, në 
vende të ndryshme si: London Eye, shëtitje me anije në lumin Tamiz, 
apo shëtitje përgjatë Urës së Londrës, e njohur si London Bridge ku 
panë madhështinë e Big Ben dhe House of Parliament. Gjithashtu 
nxënësit vizituan London Zoo, i cili është kopshti zoologjik më i 
vjetër shkencor në botë, shëtitje te Muzeu “ Madame Tussads”, ku 
bënë foto me njerëz të famshëm të artit, sportit, politikës, të bërë 
prej dylli. Nxënësit panë nga afër pallatin mbretëror dhe shëtitën 
në kopshtet e mrekullueshme përreth. Gjithashtu dhe vizita në 
stadiumin “West Ham London”, la mbresa të veçanta te fëmijët. Në 
përfundim të mësimit, nxënësit u vlerësuan për nivelin e gjuhës 
angleze duke u pajisur me certifikata. 

Turgut Ozal

Shkolla verore 
në “Turgut Ozal”

Gjatë muajit qershor të vitit 2023, fëmijët e 
klasave 1-5, të cilët u bënë pjesë e shkollës 
veore, i kaluan javët e para të pushimeve verore 
plot argëtim, lojëra, shëtitje, klube artistike, 
shkencore dhe sportive,  nën kujdesin dhe 
shoqërinë e mësuesve të shkollës. Çdo ditë 
niste me mësimin e anglishtes dhe vazhdohej 
me klubet e ndryshme si: ai i pikturës, këngës, 
kërcimit, pianos etj.  Pasdreke fëmijët kryenin 
aktivitete të tilla si: shëtitje në kinema, 
pishina, udhëtim në Pogradec apo Shkodër, 
piknik në malin e Dajtit etj. Ditën e fundit 
të shkollës verore, nxënësit sollën në skenë 
një muzikal dhe në fund u shpërndanë 
certifikata pjesëmarrjeje për të gjithë fëmijët. 
Shkolla verore “Turgut Ozal” është një traditë 
shumëvjeçare, e mirëpritur gjithmonë nga 
nxënësit e shkollës sonë dhe prindërit e tyre.

Turgut Ozal

Zhvillimi i shpejtë dhe i pandalshëm i teknologjisë 
kërkon breza nxënësish të përgatitur për jetën dhe për 
profesionet e reja që po krijohen. Për këtë arsye shkolla 
jonë ka përqafuar që herët përdorimin e teknologjisë 
në mësimdhënie, duke filluar me sallat e kompjuterit, 
duke vazhduar me tabelat smartboard, televizorët 
interaktivë, kinemanë 3D dhe duke përdorur në katër 
vitet e fundit edhe mësimin e alternuar me iPad. Ky 
mësim ofron mundësi të panumërta për të kontrolluar 
përvetësimin e koncepteve të reja, për të mbikëqyrur 
punën e secilit nxënës si dhe për të kombinuar dhënien 
e njohurive me lojëra dhe situata praktike të marra nga 
platforma të ndryshme online. 
Lidhja e iPad-it të çdo nxënësi me tabelën e klasës 
dhe me iPadin e mësuesit, lehtëson të gjithë procesin 
mësimor dhe kursen mjaftueshëm kohën, duke lënë 
më shumë hapësira për përvetësimin e koncepteve të 
reja.

Televizorët interaktivë janë pjesë e përdorimit të 
teknologjisë në mësimdhënie në shkollën tonë, prej 
më shumë se pesë vitesh. Ata ofrojnë një gamë të 
gjerë mundësish për mësim gjithëpërfshirës, ku nuk 
mungojnë videot nga platforma të ndryshme online, 
regjistrimet audio, duke tërhequr në këtë mënyrë 
nxënësit me stile të ndryshme të të mësuarit. Shkrimi 
me ngjyra, theksimi i fjalive apo paragrafëve të 
ndryshëm, lëvizja e objekteve ilustruese, të shkruarit 
njëkohësisht mbi ekran nga disa nxënës, zmadhimi, 
zvogëlimi, shumëfishimi i objektve ilustruese,  janë disa 
nga mundësitë që ofron ky mjet teknologjik. Ruajtja e 
mësimeve në arshivë është ndihmë për nxënësin që ka 
munguar dhe njëkohësisht, për mësuesin, duke i lënë 
atij një material të përgatitur për vitet e ardhshme.

Teknologjia në mësimdhënie 
Mësim i alternuar me iPad

Televizorët interaktivë në 
mësimdhënie

Turgut Ozal

Programi “After school” ka rezultuar shumë i suksesshëm, për të gjithë nxënësit 
pjesëmarrës në të, gjatë tre viteve që aplikohet në shkollën tonë. Ai zhvillohet nga 
e hëna në të premte, pas mësimit, në orarin 14:15-16:00. Gjatë këtij programi, nën 
mbikëqyrjen e mësuesve, nxënësit organizohen në grupe të vogla të ndara sipas 
grupmoshave dhe kryejnë detyrat e shtëpisë. Mësuesit mbikëqyrës janë mësues të 
shkollë sonë, ku për ciklin fillor janë mësues kujdestarë të klasave të ndryshme, kurse 
për ciklin 9-vjeçar janë mësues të lëndëve: Gjuhë shqipe, Matematikë, Anglisht, Biologji 
dhe Fizikë.

After school 

Turgut Ozal

Dita e parë e shkollës

Përgatitemi për vitin e ri akademik

Fillimi i shkollës për vogëlushët e klasave të para
Dita e parë e shkollës për më të vegjëlit, është një ditë e veçantë e mbushur me emocione, e cila do të lërë 
gjurmë gjatë te fëmijët.
Në këtë ditë nis të zhvillohet programi i orientimit për nxënësit e klasave të para, i cili synon që nxënësit të 
ndihen komodë dhe të sigurt në mjedisin e tyre të ri shkollor.
Përveç njohjes me mësuesit dhe me njëri-tjetrin, ditët e orientimit përfshijnë aktivitete të ndryshme që 
zhvillohen në ambientet e shkollës, siç janë: salla e muzikës, salla e kërcimit, laboratori i kompjuterit, këndet 
sportive, biblioteka e shkollës etj. Kjo i ndihmon nxënësit të ndihen më të afërt me njëri-tjetrin dhe të 
ndërtojnë marrëdhënie pozitive në fillim të vitit shkollor.

Me entuziazëm si çdo vit, nisi dhe përgatitja e 
klasave për vitin e ri shkollor 2023-2024. Një mjedis 
plot ngjyra e jetë që i fton nxënësit tanë të përjetojnë 
eksperienca të paharruara, në mjediset e këndshme  
të shkollës sonë.
Kreativiteti është një ndër armët më të forta të 
mësuesve tanë. Të palodhur e plot dëshirë për 
të parë buzëqeshje në fytyrat e vogëlushëve, ata 
ofrojnë mjedise mikpritëse dhe të ngrohta.

Turgut Ozal

Mirëpresim nxënësit ditën e parë të shkollës
Dita e parë e shkollës është një çast emocionues për 
nxënësit, prindërit dhe mësuesit.
Të lumtur dhe plot kureshtje për fillimin e një kapitulli të 
ri në arsimimin e tyre, nxënësit takuan mes emocionesh 
shokët, mësuesit, por u njohën dhe me miq të rinj.
Ky vit i ri shkollor ka gjetur edhe prindërit të angazhuar 
për të nisur me entuziazëm, një hap të ri drejt edukimit 
dhe zhvillimit të fëmijëve të tyre.
Mësuesit janë kujdesur të krijojnë një mjedis të 
këndshëm dhe inkurajues që nxënësit të ndihen të 
mirëpritur dhe të vlerësuar.
Urojmë për të gjithë nxënësit një vit shkollor të mbushur 
me suksese dhe arritje!

Turgut Ozal

Trajnime të stafit

Trajnim me znj.Erida Koleci

Në prag të fillimit të vitit të ri mësimor 2023-2024, u zhvilluan trajnimet e mësuesve në shkollën tonë.
“Vlerësimi i nxënësve bazuar në nivelet e arritjes”  ishte trajnimi që u zhvillua me mësuesit e informatikës 
dhe të matematikës, udhëhequr nga znj.Erida Koleci.
Ata u angazhuan dhe bashkëpunuan me njëri-tjetrin duke plotësuar edhe më shumë njohuritë e tyre, gjë 
që do të ndihmojë në përmirësimin e cilësisë së mësimdhënies dhe sigurisht edhe në rritjen e suksesit të 
nxënësve tanë.

Turgut Ozal

Trajnim i shërbimit psiko-social me znj.Aida Goga

Mbledhjet e ekipeve lëndore

Në prag të fillimit të viti të ri shkollor, u 
zhvilluan mbledhjet e ekipeve lëndore, 
në të cilat mësuesit u grupuan sipas ciklit 
shkollor dhe profilit përkatës. Në këtë 
takim, mësuesit u ndalën në hartimin 
e planeve vjetore dhe në listimin e 
aktiviteteve të ndryshme që do të 
zhvillohen gjatë vitit.

Gjatë muajit gusht, në kuadër të 
trajnimeve për zhvillimin profesional, 
me punonjësit e shërbimit psiko-social 
u zhvillua trajnimi dyditor me trajnere 
Aida Goga. Disa nga temat e trajtuara 
ishin: Parimet për Etikën Profesionale dhe 
Standardet e Përgjithshme Profesionale 
të Shërbimit Psiko-Social Shkollor, Roli 
dhe ndërhyrjet në rastet e vështirësive në 
të nxënë si dhe Abuzimi me substancat. 
Trajnimi u bazua jo vetëm tek aspekti 
teorik, por u gërshetua dhe me raste 
praktike, ku u prezantuan metoda të 
ndryshme dokumentimi të rasteve, format 
e ndryshme të shërbimit, si dhe sistemi i 
referimit. Shkëmbimi i përvojës përmes 
diskutimit dhe bashkëpunimit, bën të 
mundur përgatitjen e duhur të stafit 
të shërbimit psiko-social, për të ofruar 
një shërbim sa më efektiv për nxënësit, 
mësuesit dhe prindërit. 

Turgut Ozal

Muaji i  Artit dhe Letërsisë 

Vizitë në shtypshkronjën “Mediaprint”
Në kuadër të muajit të Artit dhe Letërsisë, nxënësit e klasës së 4-t E, vizituan shtypshkronjën 
“Mediaprint”. Në ambientet e saj, nxënësit u njohën me rrugën që bën libri për të ardhur 
në duart e lexuesve të vegjël. Fëmijët u njohën edhe me titujt e rinj që po përgatit 
shtëpia botuese për lexuesit e kësaj grupmoshe. Në fund të vizitës, fëmijët u ndjenë më 
të motivuar për të lexuar.

Turgut Ozal

Projektet e nxënësve të klasave të shtata

Vjeshtë letrare

Një vëmendje të veçantë gjatë Muajit të Artit dhe Letërsisë, morën projektet e shumta që u realizuan 
nga nxënësit e klasave të shtata. Tabani gjuhësor dhe fryma e fortë letrare u dhanë jetë shkrimtarëve 
e veprave më në zë të letërsisë shqipe. Projektet e ndryshme lidhur me njohuritë gjuhësore e letrare, 
zbukuruan klasat dhe ambientet përreth.

“Gjuha është sendi më i çmuar i një populli 
dhe për popullin shqiptar, është i vetmi 
thesar.”
Tetori, Muaji i Letërsisë dhe Arteve, hap si 
çdo vit maratonën e aktiviteteve artistiko-
kulturore në Kolegjin “Turgut Ozal”. Në 
këtë muaj merr hov e shpaloset talenti 
dhe energjia e artistëve të vegjël në 
fushat e ndryshme të artit. Ata shprehin 
botën e brendshme dhe u jepet mundësia 
të shfaqin aftësitë e tyre. Projektet e 
ndryshme të krijuara me fantazi prej 
nxënësve, u dhanë këtyre aktiviteteve, 
jo vetëm larmishmëri, por edhe shumë 
ngjyra.

Turgut Ozal

Bisedë me gazetarin Osman Stafa  

Në kolegjin “Turgut Ozal” me 
shkrimtarin dhe gazetarin 
e njohur Enkel Demi

Gazetari Osman Stafa pati një takim frymëzues për rëndësinë e medias, përdorimit të saj dhe bamirësisë në 
jetën e secilit prej nesh. Ai u ndal te fushata “Një gjest që bëhet shpresë”, e cila gjeti përkrahjen e nxënësve 
tanë për t’u ardhur në ndihmë njerëzve në nevojë. Ndër të tjera ai theksoi rëndësinë e leximit, edukimit  dhe 
ndërgjegjësimit, ku  nxënësit të mund ta përdorin median në një mënyrë të sigurt dhe frytdhënëse. Vlen të 
theksohet fakti që gazetari u tregua i hapur dhe bashkëpunues për çdo pyetje që nxënësit kishin.

“E rëndësishme është të jeni të ndershëm me veten, 
sepse nëse jeni të ndershëm me veten, jeni në rregull 
me gjithçka .”  Enkel Demi

Kjo ishte një nga këshillat që shkrimtari dhe gazetari 
i njohur Enkel Demi u përcolli nxënësve të klasave të 
8-ta dhe të 9-ta, i ftuar në shkollë për Muajin e Artit 
dhe Letërsisë. Në këtë bashkëbisedim të ngrohtë, nuk 
munguan pyetjet e përgjigjet mbi letërsinë, veprat e 
shkruara prej tij dhe gazetarinë.
Falënderojmë z.Enkel Demi për kohën, përvojat 
jetësore dhe bisedën plot vlera që ndau me nxënësit!

Turgut Ozal

Konkursi i Këngës

Konkursi i Kërcimit
Risi këtë vit për Muajin e Artit dhe Letërsisë, ishte konkursi i kërcimit. Nxënësit e talentuar shfaqën interes 
dhe kuriozitet të veçantë për këtë konkurs, ku shpalosën aftësitë e tyre të koreografisë dhe ekzekutimit 
të kërcimeve me pasion të veçantë.

Gjatë Muajit të Artit dhe Letërsisë, kthyer tashmë në 
një traditë në shkollën tonë, zhvillohen konkurse ku 
promovohen dhe vlerësohen aftësitë dhe talentet 
e nxënësve në fusha të caktuara. Brenda së njëjtës 
kategori, nxënësit konkurrojnë në faza të ndryshme, 
duke nisur nga përzgjedhja brenda klasës e duke 
vijuar më tej konkurrimin midis paraleleve brenda 
shkollës. Faza e fundit e përzgjedhjes për nxënësit 
nga klasa e katërt deri në të nëntë, është përballja 
me bashkëmoshatarët e tyre në konkursin midis 
kolegjeve. 
Një nga konkurset më të dashura, në të cilin ka 
pjesëmarrje të  lartë çdo vit, është ai i këngës. Dhe 
këtë vit, talentet e reja muzikore, shfaqën aftësitë 
e këndimit duke përcjellë emocione të shumta 
përmes zërit të tyre. Ata interpretuan këngë të 
zgjedhura në sallën e koncerteve të shkollës sonë, 
duke demonstruar mjaft talent.

Turgut Ozal

Konkursi i Krijimit

Konkursi i Vizatimit

Në konkursin e krijimit, të gjithë nxënësit e talentuar në këtë fushë shfaqën aftësitë e tyre të shkrimit. 
Përmes eseve të krijuara mbi tema të ndryshme, ata paraqitën idetë e tyre duke reflektuar mbi përvojat 
vetjake. Disa nga temat e përzgjedhura nxirrnin në pah ndjenjat dhe përjetimet e nxënësve mbi 
dashurinë për atdheun dhe gjuhën shqipe, rolin e miqësisë si dhe vlerat e sjelljes së mirë.

Ky konkurs solli emocione të veçanta te nxënësit e 
talentuar në vizatim për klasat 4-9 sipas kategorive. 
Ata zbuluan vizionet e tyre të krijimtarisë përmes 
lapsit, bojërave dhe reflektimit të ngjyrave në letër. 
Kjo është një mundësi e shkëlqyer për nxënësit, për të 
nxjerrë në pah talentin e tyre artistik në artin pamor.

Turgut Ozal

Konkursi i Interpretimit

Shpërndarja e çmimeve për Konkursin e Artit dhe Letërsisë
Nxënësit të cilët morën pjesë në krijim, interpretim, muzikë, kërcim e pikturë, në finalen midis kolegjeve 
për Muajin e Artit dhe Letërsisë, prisnin ethshëm ndarjen e çmimeve. Zemrat merrnin hov tek shihje 
artistët tanë, të cilët nxirrnin lot gëzimi në momentin e marrjes së medaljeve, sepse pas këtij suksesi 
fshihej një punë e palodhur, plot përkushtim e seriozitet.

Vjeshtë e letërsi, vjeshtë e poezi.
Konkurset e shumta për Muajin e Artit dhe Letërsisë 
mbajtën ndezur atmosferën letrare gjatë gjithë 
muajit tetor.
Vjeshta letrare ndihej më shumë se kurrë gjatë 
interpretimit të poezive më në zë të autorëve 
shqiptarë, por edhe të huaj. Mes ndjenjash e 
emocionesh, nxënësit dhanë mesazhe të fuqishme 
mbi artin, të bukurën dhe frymën atdhetare.
Përmes poezive të përzgjedhura kushtuar atdheut 
dhe natyrës shqiptare, ata përcollën përjetimet e 
tyre, duke demonstruar aftësi të larta interpretative.
Urojmë suksese për të gjithë nxënësit pjesëmarrës 
në konkurs!

Turgut Ozal

Punimet e nxënësve të fillores për festat e 28-29 Nëntorit

Dita kur ndihemi më të bashkuar se kurrë erdhi! Me flamuj në duar dhe buzëqeshje në fytyrë, i gjeti kjo 
festë vogëlushët e kolegjit “Turgut Ozal” gjatë muajit nëntor.
Punimet e tyre të bukura, realizuar me shumë dëshirë nga duart e fëmijëve treguan sa krenar ndihen për 
atdheun. Këto punime, bëjnë që ata të njihen me historinë e popullit duke u pasuar brez pas brezi. Në  
klasa dhe korridore flamujt  valëviteshin me krenari. Bashkëpunimi i fëmijëve gjatë punës, ia shtoi akoma 
më tepër bukurinë atmosferës së krijuar. Kudo dëgjohej urimi më i dashur në botë: “Gëzuar e bukura 
Shqipëri!”

Muaji i Historisë dhe Gjeografisë

Turgut Ozal

Projektet e nxënësve të klasave të 6-ta

Me rastin e festave të 28-29 Nëntorit, nxënësit e klasës 1C 
realizuan punime te ndryshme. I veçantë ishte krijimi i 

flamurit duke përdorur karton të kuq dhe fara luledielli, për 
të krijuar shqiponjën dykrenare. Fëmijët u zbavitën dhe u 
argëtuan shumë, sepse së bashku me nxitjen e kreativitetit 
dhe imagjinatës, tek ata ushqehej njëkohësisht dhe 
ndjenja patriotike. Fëmijët sollën sende dhe objekte 
folkorike nga shtëpitë e tyre, duke krijuar një ekspozitë të 
pasur me ngjyra dhe traditë. Edhe pse të vegjël, përmes 
projekteve të realizuara me ndihmën e prindërve dhe 
mësueses, ata përcollën krenarinë për flamurin kombëtar 

dhe historinë e lavdishme të pavarësisë së Shqipërisë, me 
në qendër figurat e heronjve tanë.

Festat e 28-29 Nëntorit kanë sjellë gjithmonë 
një atmosferë festive në shkollën tonë. 
Nxënësit e klasave të gjashta u angazhuan 
në realizimin e projekteve të larmishme 
duke treguar aftësi të larta krijuese. Ata 

zbukuruan mjediset e brendshme të 
shkollës me postera, vizatime, foto, portrete 

të figurave të shquara historike të realizuara 
nga vetë nxënësit. Veshjet tradicionale, librat 
me përmbajtje historike, si dhe projektet 3D, 
krijuan kënde të trashëgimisë kulturore.

Punime të nxënësve të klasës 1C për Festën e Flamurit

Turgut Ozal

Public Speaking Club & Career Club

Krenaria kombëtare ndihej kudo gjatë Nëntorit 
historik. Projektet e shumta të nxënësve të klasave të 
7-ta, punuar me shije të hollë aristike e veshur me 
krenari kombëtare, zbukuruan anekënd shkollën 
tonë. Punime të tilla mbajtën të ndezur atmosferën 
festive gjatë nëntorit, duke bërë që krenaria 
kombëtare të përcillej te i gjithë kompleksi-qytezë 
“Turgut Ozal”!

Në kuadër të Festave të Nëntorit, nxënësit e Klubit të Karrierës dhe 
të Folurit në  Publik zhvilluan një aktivitet, në të cilin ata intervistuan 
kalimtarët në qendër të qytetit, në lidhje me datat e 
shënuara të 28 dhe 29 Nëntorit dhe simbolikën e 
tyre. Ata kishin çdo pajisje të nevojshme për ta 
bërë këtë eksperiencë sa më reale. Nxënësit 
morën në intervistë qytetarë të grupmoshave 
të ndryshme, duke u drejtuar pyetje të 
ndryshme, rreth 28-29 Nëntorit. Ky aktivitet u 
dha mundësinë për të mësuar më shumë për 
këto festa të rëndësishme për kombin tonë. 
Gjithashtu ata përjetuan dhe provuan një fushë 
të re si ajo e gazetarisë. Nxënësit u argëtuan dhe 
mësuan shumë nga ky aktivitet.

Projektet e nxënësve të klasave të 7-ta 

Turgut Ozal

19

Festojmë  111-vjetorin e Pavarësisë me 
klasat e katërta dhe të pesta

Festës së Pavarësisë dhe Çlirimit në oborrin e kompleksit 
“Turgut Ozal”, iu bashkuan dhe më të vegjlit e shkollës 
sonë, nxënësit e klasave të para, të cilët me praninë 
e tyre, i dhanë akoma më shumë bukuri dhe gëzim 
kësaj feste. Veshur kuqezi dhe me kostume popullore, 
me flamuj në duar dhe tullumbace, fëmijët kërcyen 
së bashku me njëri-tjetrin dhe mësueset e tyre nën 
tingujt e muzikës patriotike. Gëzimi i thellë dhe shpirti 
festiv shprehej në fytyrat e tyre, duke e bërë këtë ditë 
të rëndësishme, akoma më të bukur, një ditë e cila do 
të mbetet në kujtesën e tyre.

Tashmë, si çdo vit, është bërë traditë që Festat e Nëntorit të kthehen 
në një aktivitet masiv me të gjithë nxënësit e klasave të katërta dhe të 
pesta.

Organizimi festiv u çel me zhvillimin e konkursit mbi historinë e 
Shqipërisë  brenda klasave, i cili u  punua  në  iPad.  Nxënësit 

konkurruan  me njëri-tjetrin për njohuritë mbi historinë, 
pavarësinë dhe çlirimin e vendit. Nga çdo klasë u përzgjodh 
nxënësi fitues. Oborri i shkollës u kthye në një skenë 
madhështore, ku secila klasë përshëndeti të gjithë të 

pranishmit me disa numra të zgjedhur, si: këngë popullore, 
këngë për atdheun, vargje për gjuhën shqipe e vendin tonë 

apo valle të krahinave të ndryshme. Në tavolina të veçanta 
u vendosën gatime tradicionale shqiptare, të përgatitura me 

shumë dashuri nga gjyshet, nënat dhe vetë nxënësit tanë. Më pas, 
në një paradë shumëngjyrëshe dhe nën ritmin e këngëve të bukura 

popullore, fëmijët shpalosën thesarin e veshjeve tona kombëtare 
nga të tëra trevat e Shqipërisë. Aktiviteti u përmbyll me dhënien e 
certifikatave për fituesit e Konkursit të Historisë.

28-29 Nëntori festohet nga nxënësit e klasave të para

Turgut Ozal

Shfaqja artistiko-kulturore
“Rrugëtimi i Shqiponjës”

Nxënësit e klasave të 6-ta dhe të 7-ta të shkollës sonë, festuan 
me anë të këngëve dhe valleve Festat e Nëntorit.  Përmes 
melodive patriotike, së bashku me stafin e shkollës, ata 
u bashkuan në të njëjtën frymë, në atë të dashurisë 
për atdheun. Njohja e kulturës së vendit tonë, përmes 
kostumeve popullore të krahinave të ndryshme, valleve 
dhe këngëve atdhetare, synojnë edukimin e brezit të ri me 
ndjenjat për mëmëdheun.

Nëntori kuqezi u festua nga nxënësit e klasave të para deri 
në të katërta, me anë të shfaqjes artistiko-kulturore 
“Rrugëtimi i Shqiponjës”. Nxënësit sollën valle, 
recitime dhe këngë në Sallën e Koncerteve 
të shkollës sonë. Kostumet e fëmijëve plot 
ngjyra dhe flamujt kuqezi krijuan një atmosferë 
magjike. Interpretimet me temë atdhetare dhe 
këngët e njohura patriotike përcollën te të gjithë 
të pranishmit një ndjenjë të thellë krenarie ndaj 
trashëgimisë kulturore  e  historisë së lavdishme të 
vendit tonë.

Festa e Flamurit për nxënësit e shkollës 9-vjeçare

Turgut Ozal

Shpirti i kombëtares është 
Shqiptaria

“Gjurmët e shqiponjës” titullohej shfaqja artistike e 
realizuar nga nxënësit e klasave të pesta deri në ato 
të nënta. Ky aktivitet përmbylli kalendarin e gjatë të 
aktiviteteve të organizuara përgjatë Muajit të Historisë 
dhe Gjeografisë në kuadër të Festave të Nëntorit. 
Programi i përgatitur nga nxënësit tanë përmbante 
poezi dhe këngë patriotike, valle tradicionale, 
interpretime të dramave historike kushtuar atdheut 
dhe flamurit, me anë të të cilave ata përcollën 
emocion dhe entuziazëm te të gjithë të pranishmit.

Nxënësit e klasave të 8-ta dhe të 9-ta, patën kënaqësinë të 
bashkëbisedonin me ish-futbollistët e Kombëtares 

Shqiptare, Alban Bushin dhe Andi Lilën. Në 
një atmosferë të zjarrtë e plot emocione, të 
ftuarit ndanë momente, të cilat kishin lënë 
gjurmë në jetën dhe në aktivitetet e tyre 
sportive. Përmes pyetjeve e përgjigjeve të 

sinqerta, ata jo vetëm shuan kërshërinë e 
nxënësve, por edhe dhanë mesazhe shumë të 

rëndësishme për bashkëpunimin dhe punën në 
skuadër.

Shfaqja artistiko-kulturore nga nxënësit e klasave 5-9

Turgut Ozal

Olimpiada Cogito
Cogito si një konkurs i organizuar nga kolegjet “Turgut Ozal” dhe kthyer tashmë në një traditë në shkollën 
tonë, synon të nxitë te brezi i ri mendimin kritik dhe interesin për Matematikën, Shkencën, Tik-un dhe gjuhën 
Angleze.
Në fillim të periudhës së parë të këtij viti shkollor, nxënës nga klasat e gjashta deri në të nënta, morën pjesë 
në fazën e parë përzgjedhëse për të qenë pjesë e punës përgatitore në olimpiadën Cogito. Nxënësit testuan 
njohuritë e tyre për lëndët: Matematikë, Fizikë, Biologji dhe TIK për klasat e 6-ta dhe të 7-ta, kurse nxënësit e 
klasave të 8-ta dhe të 9-ta u testuan gjithashtu dhe për njohuritë e tyre në lëndën e Kimisë.
U urojmë të gjithë nxënësve pjesëmarrës, suksese në fazat e mëtejshme të kësaj olimpiade!

Konkurse dhe Olimpiada

Turgut Ozal

Faza e dytë e Olimpiadës Kombëtare të Matematikës 
për klasat e 9-ta

Faza e parë e Olimpiadës Kombëtare të Matematikës 
për klasat e 9-ta
Në muajin tetor nxënësit e klasave të 9-ta, zhvilluan fazën e parë të Olimpiadës Kombëtare të Matematikës. 
Në këtë olimpiadë bëhet i mundur evidentimi dhe përkrahja e nxënësve me talent dhe prirje matematikore 
dhe vlerësimi i tyre në rang kombëtar. Më të mirët e shkollës në matematikë, u testuan në dijet e tyre në 
këtë shkencë dhe fituesit do të konkurrojnë me bashkëmoshatarët e tyre në fazat e tjera të kësaj olimpiade.

Nxënësit fitues në fazën e parë të Olimpiadës Kombëtare të Matematikës dhe të kualifikuar për në fazën e 
dytë, e cila u zhvillua gjatë muajit dhjetor, e përfaqësuan denjësisht shkollën tonë. Pasi kaluan suksesshëm 
fazën e parë, nxënësit fitues, u ushtruan në mënyrë shumë intensive duke u përgatitur çdo ditë nga mësuesit 
përkatës. Urojmë shumë suksese për finalistët tanë!

Turgut Ozal

ASEF Social 
Projekte nga nxënësit e klasave të 8-ta dhe të 9-ta për ASEF 2023

Në  datën 20 nëntor, në  shkollën “Turgut Ozal” u zhvillua  ASEF Social me një pjesëmarrje gjithëpërshfshirëse 
të nxënësve të shkollës sonë. Nxënësit konkurruan me projektet e tyre të përgatitura me shumë kujdes, 
plot risi dhe përkushtim. Pas përfundimit të fazës vlerësuese, u shpallën nxënësit fitues, të cilët “rrëmbyen” 
medaljet për çdo kategori. Ky konkurs nxori edhe njëherë në pah vlerat e paçmuara të artit dhe punën 
serioze të të gjithë nxënësve.

Turgut Ozal

Ceremonia e shpërndarjes së çmimeve ASEF 2023

Certifikata për nxënësit pjesëmarrës në ASEF Social 2023

Ceremonia e shpërndarjes së çmimeve ASEF 2023, solli një atmosferë festive dhe emocionuese në shkollën 
tonë. Nxënësit fitues u vlerësuan me medalje për projektet e përgatitura prej tyre në fushën e shkencave 
sociale, sipas nënfushave të saj: Gjuhë dhe Komunikim, Histori, Gjeografi, Filozofi, Sociologji, Psikologji, 
Qytetari, Ekonomi.
Nga klasa e pestë deri në klasën e nëntë u morën:
27 medalje ari,
46 medalje argjendi,
77 medalje bronzi.
Ceremonia e shpërndarjes së çmimeve ASEF 2023, dëshmon më së miri se në shkollën tonë, talenti dhe 
puna e palodhur janë vlerësuar gjithmonë.

Të gjithë nxënësit konkurrentë në ASEF Social, zhvilluar gjatë muajit nëntor në shkollën tonë, u vlerësuan 
si me certifikatë pjesëmarrjeje, ashtu dhe me certifikatë për fituesit sipas vendeve përkatëse për secilën 
kategori. Në këtë konkurs të shkencave shoqërore, u prezantuan në total 59 projekte të nxënësve nga klasa 
e pestë për kategorinë “Little Star” dhe 124 projekte për kategorinë Junior nga klasa e gjashtë deri në të 
nëntë. U urojmë suksese të mëtejshme të gjithë nxënësve pjesëmarrës në konkurset vijuese të këtij viti 
shkollor!

Turgut Ozal

Takime dhe Biseda
Takim me Adea Bajri, nxënëse e gjimnazit “Turgut Ozal” 
Adea Bajri, nxënëse e gjimnazit “Turgut Ozal”, u ftua për 
të prezantuar librin e saj të parë me poezi, për nxënësit 
e klasave të 8-ta dhe të 9-ta. Gjatë takimit ajo tregoi 
pasionin që ka për artin dhe letërsinë, fillimet e saj dhe 
motivimi i cili e ka bërë të vazhdojë përpara.
Këshilla e Adeas ishte fokusimi në lexim dhe të mos 
pasurit frikë për të shfaqur talentet që kemi brenda 
vetes!

Moana Gorezi, nxënëse e gjimnazit “Turgut 
Ozal”, u ftua për të shpjeguar eksperiencën 
rreth botimit të librit të saj të parë “Fizika 
kuantike për fëmijë”. Diskutimi  u zhvillua 
në formë bashkëbisedimi, ku nëpërmjet 
pyetjeve dhe përgjigjeve të ndryshme, 
nxënësit morën më shumë informacion 
rreth fizikës kuantike.

Promovim libri nga Moana Gorezi, nxënëse e 
gjimnazit “Turgut Ozal”

Klubi i Pangeas dhe Lego League zhvilluan një 
bashkëbisedim me pedagogun, z.Emirjon Senja 
për Inteligjencën Artificiale. Biseda ngjalli shumë 
kureshtje dhe ndërveprim mes nxënësve rreth një 
teme kaq aktuale. Falënderojmë z.Emirjon Senja 
për kohën dhe energjinë e mirë që përcolli.

Bisedë për Inteligjencën Artificiale me  z.Emirjon Senja

I ftuar në shkollën “Turgut Ozal” lektori Gledis Nano

Lektori Gledis Nano ishte i ftuar në shkollën “Turgut Ozal”për 
të diskutuar rreth një teme mjaft aktuale , si:”Siguria 

kibernetike dhe bullizmi online”.
Teknologjia e informacionit dhe interneti po bëhen 

gjithnjë e më të prekshëm nga mbarë shoqëria, 
duke lehtësuar procese të shumta. Nga ana tjetër, 
benefitet shoqërohen dhe me rreziqe të shumta, në 
kuptim të sigurisë online dhe pjesa më e rrezikuar 
nga përdorimi jo i sigurt i internetit janë fëmijët 
dhe të rinjtë. Zoti Nano shprehet se krijimi i një 
mjedisi kibernetik të sigurt është një përgjegjësi e 
të gjithë hallkave të shoqërisë. 
Ai ndau këshilla të vlefshme për nxënësit tanë, 
duke shpjeguar rëndësinë e parandalimit dhe     

rreziqeve që vijnë nga keqpërdorimi i internetit.

Në një bisedë të ngrohtë me nxënësit e klasave të 8-ta dhe 
të 9-ta, për të folur në Ditën  Ndërkombëtare kundër 
Bullizmit, ishte i ftuar aktori Gazmend Paja. Aktori 
u tregua mjaft spontan dhe këshillues, sa i takon 
vlerave morale e njerëzore. Ai pati një qasje tejet 
pozitive dhe nxitëse për të vënë në dukje që është 
shumë e rëndësishme, të duam atë që bëjmë dhe 
ta duam veten për atë që jemi. Biseda ishte mjaft 
e  larmishme dhe ai nuk ngurroi të ndante me 
nxënësit dhe disa detaje nga jeta e tij personale. Në 
fund aktori theksoi faktin që asnjëherë nuk duhet 
të dorëzohemi para çdo vështirësie që na sjell jeta.
E falenderojmë për ngjyrat që i dha një teme kaq 
të rëndësishme.

Aktori Gazmend Paja

Psikologe Doljana Velia, e ftuar në Kolegjin “Turgut 
Ozal”, foli për aftësinë e saj të kufizuar si dhe për 
eksperiencën që ka kaluar. 
Mesazhi i saj për jetën ishte një thirrje e fortë për 
të gjithë: “T’i buzëqeshim jetës me të gjitha ngjyrat 
e saj!” E falënderojmë përzemërsisht për rrëfimin 
emocional!

Mesazhe me vlerë nga psikologia Doljana Velia

Vizita në institucione

Nxënësit e klasës 1F kaluan një ditë të këndshme në Panairin e Librit. Ata shfaqën interes ndaj botës 
së librave, duke u njohur me tituj të ndryshëm për fëmijë. Nxënësit u ndalën në stendën e shtëpisë 
botuese “Mediaprint”, ku iu prezantuan disa nga botimet për moshën e tyre. Me vëmendjen dhe 
buzëqeshjet fëmijërore, ata shprehën një admirim të veçantë ndaj autorëve dhe ilustratorëve, 
duke vlerësuar punën e tyre në krijimin e historive kaq tërheqëse. Kjo vizitë i ndihmon fëmijët 
të kuptojnë se librat janë një burim i pasur i diturisë dhe argëtimit, duke kultivuar dashurinë për 
leximin që do të rritet me kohën së bashku me ta.

Nxënësit e klasës 1F në Panairin e Librit

Në kuadër të temave mësimore në Dituri 
natyre, klasa 2A zhvilloi një vizitë në Shërbimin 
Meteorologjik Ushtarak. Nxënësit u njohën nga 
afër me disa instrumente meteorologjike dhe 
diskutuan rreth parashikimit të motit. Aktivitete 
të tilla shërbejnë për të kuptuar më konkretisht, 
informacionet e përftuara në klasë. 

Nxënësit e klasës së 2-të B, vizituan kompaninë 
Brizo Consulting për të marrë më shumë njohuri 
rreth internetit. 
“Eksploro duke zbatuar rregullat! Kërko nën 
kujdesin e një të rrituri!” Këto ishin dhe këshillat 
e herëpashershme që iu dhanë fëmijëve. Me 
kureshtje ata shikonin pajisjet e internetit dhe 
dëgjonin informacionet rreth tyre. Disa prej 
nxënësve  u shprehën se në të ardhmen do të 
dëshironin të eksploronin më shumë rreth kësaj 
teme. Qëllimi i kësaj vizite ishte orientimi i fëmijëve, 
për t’i mësuar se si të mbrohen nga rreziku që vjen 
nga interneti.

Në Shërbimin Meteorologjik 
Ushtarak me klasën 2A

Nxënësit e klasës 2B vizitojnë 
kompaninë Brizo Consulting

Nxënësit e klasave 2G dhe 3F të shoqëruar 
nga mësueset e tyre, vizituan edicionin e 26-
të të Panairit të Librit. Fëmijët u ndalën në 
stendën e shtëpisë botuese “Mediaprint”, ku 
patën mundësinë të takoheshin e të bisedonin 
me shkrimtaren e njohur për fëmijë, Adelina 
Mamaqi. Autorja foli shkurtimisht për librin e 
saj “Lepurushi me 10 këmbë”, prej të cilit fëmijët 
lexuan disa poezi.
Më pas, vogëlushët drejtuan pyetje rreth 
jetës së shkrimtares dhe krijimtarisë së saj. 
Në fund, disa nxënës morën nga një kopje të 
librit dhe i kërkuan autores t’u shkruante një 
dedikim të personalizuar, si kujtim nga ky takim 
mbresëlënës.

E ku ka më mirë se të koordinosh njohuritë teorike 
me ato praktike e vizive. Njohuritë e marra në 
lëndën e Qytetarisë dhe jo vetëm, tashmë fëmijët e 
klasës së dytë i realizuan në praktikë. Në Kuvendin 
e Shqipërisë, nxënësit u ndanë në 4 grupe të 
ndryshme për të eksploruar temat e demokracisë, 
multimedias dhe shumë të tjera. Ata punuan me 
pasion, vizatuan rreth temave të tyre dhe formuan 
puzzle. Falënderojmë stafin mbështetës të këtij 
insitucioni, të cilët me dashuri sqaruan nxënësit 
për pyetjet e tyre plot kuriozitet.

Nxënësit e klasave 2G dhe 3F 
në Panairin e Librit

Vizitë në Kuvendin e 
Shqipërisë

Në kuadër të aktiviteteve shkollore, klasa e 3-të 
A zhvilloi një vizitë në shoqërinë ndërtimore 
“AHR Construction” si një nga kontribuesit 
në ndërtimin e komplekseve të banimit në 
Shqipëri. Nxënësit vizituan disa ambiente të 
këtij aktiviteti dhe vëzhguan nga afër proceset 
që zhilloheshin aty. Gjatë rrugës së kthimit 
për në shkollë, ata ndanë me njëri-tjetrin 
përshtypjet që patën nga kjo ditë e veçantë.

“Të ushqehemi shëndetshëm duke njohur më 
mirë atë që ne hamë”, ishte dhe qëllimi i vizitës për 
nxënësit e klasës 3C.
Ata vëzhguan nga afër ambientet e kompanisë 
“ATLAS”, ku u njohën me mënyrën e prodhimit të 
miellit. Fëmijët me shumë entuziazëm, u ftuan të 
përgatitnin ëmbëlsira të ndryshme. Me duart e 
tyre të vogla ata shtronin brumin e butë që dukej 
aq argëtues për ta. Pas bisedave të këndshme dhe 
gatimeve, erdhi momenti i shijimit të ushqimeve.
Një ditë e paharruar për nxënësit tanë!

Vizitë nga klasa 3A në shoqërinë 
ndërtimore “AHR Construction”

Klasa 3C në kompaninë 
ATLAS

Në kuadër të aktiviteteve jashtëshkollore të 
organizuara nga shkolla jonë, edhe klasa 3B 
zhvilloi një vizitë në ambientet e Elal Com shpk, 
me ftesë të prindit Anri Lushnjari. Nxënësit panë 
nga afër proceset e ndryshme të prodhimit të 
materialeve ndriçuese rrugore dhe ndërtimin e 
një qarku të vogël elektrik.
Gjithashtu ata vëzhguan projektimin dhe 
prerjen me lazer të emrit të shkollës sonë. Në 
përfundim, të gjithë fëmijëve iu dhurua nga një 
medalje me emrin e secilit prej tyre.

Me rastin e hapjes së panairit të librit, nxënësit 
fitues të konkursit “Lexuesi më i mirë”, zhvilluar 
midis klasave të katërta dhe të pesta, realizuan një 
vizitë në këtë panair.  Shumë shtëpi botimi ofronin 
larmi titujsh librash, qoftë nga fusha shkollore dhe 
ajo letraro-artistike. Fëmijët bënë zgjedhjet e tyre 
sipas preferencave, me mendimin për t’u rikthyer 
përsëri me familjarët. 
Përmes këtyre aktiviteteve, synohet të nxitet te 
nxënësit, dashuria për leximin.

Klasa 3B vizitë në ELAL COM 
shpk

Fituesit e konkursit “Lexuesi 
më i mirë” në Panairin e Librit

Nxënësit tanë zgjedhin të bëhen modele 
shembullore për të arritur rezultate të mira 
ndërgjegjësuese për mbarë shoqërinë.
Për këtë arsye, ata zgjodhën të vizitonin Panairin 
e Librit 2023.
Pasi u njohën me shkrimtarë të ndryshëm dhe 
dëgjuan përshkrime të shumta të librave të 
ndryshëm, bënë dhe blerjet e tyre të preferuara. 
Motoja e nxënësve të këtij klubi gjatë vizitës 
ishte: “Të edukohemi me leximin e ta bëjmë 
pjesë të pandashme nga dita jonë!”
Klubi ynë i ndërgjegjësimit di gjithmonë si të na 
motivojë!

Koleksionimi i librave është koleksionim i dijes, 
informacionit, lumturisë, imagjinatës! 
Sa më shumë lexojmë, aq më shumë fillojmë dhe 
njohim një botë më të madhe se ajo që na rrethon. 
Ndaj në rrjedhën e aktiviteteve për Muajin e Artit 
dhe të Letërsisë, nxënësit e klasave të gjashta 
vizituan Bibliotekën Kombëtare. Ata u njohën me 
sallat e ndryshme nëpër të cilat kishte libra në 
gjuhën shqipe dhe në gjuhë të huaja. Nxënësit 
shfletuan nga afër me kujdes, disa nga librat 
më të vjetër, të cilët arkivoheshin nëpër sallat e 
bibliotekës. Në fund të këtij aktiviteti, ata kuptuan 
se librat mbartin vlera të pamata. 

Klubi i Ndërgjegjësimit në 
Panairin e Librit 2023

Nxënësit e klasave të gjashta, 
vizitë në Bibliotekën Kombëtare

Nxënësit e klasës së 6-të G u përfshinë në një 
aventurë letrare tepër të veçantë gjatë vizitës së 
tyre në Panairin e Librit. Të organizuar në grupe, 
ata eksploruan stendat e panairit, duke zbuluar 
një gamë të pasur të librave, të cilët shtronin 
përballë tyre botën e aventurave, misterit dhe 
imagjinatës së pafundme. Në çdo stendë librash 
ku ata ndaluan, patën mundësi të bënin biseda 
me përfaqësues të shtëpive botuese duke shuar 
kureshtjen e tyre rreth larmishmërisë së librave, 
shumëllojshmërisë tematike dhe përmbajtjes. 
Kjo përvojë pasuroi jo vetëm pasionin e tyre 
për leximin, por edhe lidhjet e tyre me botën e 
shkrimit.

Nxënësit tanë vizituan serat e luleve në Agjencinë 
e Parqeve dhe Rekreacionit Bashkia Tiranë, Farkë. 
Në këtë aktivitet fëmijët zbatuan në praktikë, 
njohuritë mbi botën bimore dhe punën konkrete 
që bëhet për t’u shërbyer hapësirave të gjelbra 
në qytet duke theksuar rëndësinë e mbrojtjes së 
mjedisit dhe ndikimin që mund të kenë veprimet 
tona në natyrë. Të gjithë fëmijët mësojnë më 
shumë kur ata përballen me eksperienca të 
drejtpërdrejta, gjithashtu aktivitetete të tilla 
promovojnë bashkëpunimin dhe komunikimin 
ndërmjet tyre.

Klasa e 6-të G në Panairin e 
Librit

Vizitë në serat e luleve në 
Agjencinë e Parqeve dhe 
Rekreacionit 

Nxënësit e “Pangea Math World Club” zhvilluan 
një aktivitet mjaft interesant në formën e një 
ore mësimi me prof. Arban Uka, në Universitetin 
“Epoka”, ku u fol dhe u diskutua mbi rëndësinë e 
matematikës dhe lidhjen e saj me fusha e tjera.
Nxënësit dëgjuan se si matematika dhe  kryesisht 
algjebra me matricat, mund të jetë e pranishme 
kudo në jetën tonë të përditshme. Profesori  
shpjegoi si matematika me programimin janë të 
lidhura shumë ngushtësisht së bashku dhe sesi 
ndikon sistemi binar me “0” dhe “1”. Gjithashtu 
u fol për gjeometrinë dhe sistemin metrik, sa 
të kujdesshëm duhet të jemi ne kur flasim për 
njësitë mikro dhe makro dhe si ndikojnë këto 
shumëfisha dhe nënfisha në situata problemore 
të përditshmërisë.

Nxënësit e “Career Club” dhe “Public Speaking” 
zhvilluan një vizitë në universitetin Bedër.
Stafi i universitetit  i mirëpriti nxënësit tanë dhe i 
shoqëroi përgjatë gjithë vizitës. Ata u njohën nga 
afër me ambientet e universitetit dhe gjithashtu 
realizuan një seminar rreth të folurit në publik, 
menaxhimit të emocioneve,  zgjedhjes së temës dhe 
teknikave lidhur me to. Gjatë seminarit, nxënësit 
u angazhuan me përgatitjen e disa fjalimeve të 
shkurtra në bazë të teknikave të mësuara, gjë e 
cila i ndihmoi më tepër në përmirësimin e aftësive 
të tyre. Ata u njohën me disa fusha të ndryshme 
që ky universitet ofronte dhe arritën të qartësonin 
edhe me shume idetë për të ardhmen e tyre.

Pangea Math World Club

Public Speaking Club dhe 
Career Club në
Universitetin Bedër



36 R E V I S TA  E  S H K O L L Ë S  |  S h k u r t  2 0 2 4

Turgut Ozal

Aktivitete Ndërgjegjësuese

Nxënësit e klasave të para gjatë muajit nëntor, realizuan projektin “Pema e Mirësjelljes”, zhvilluar në 
lëndën Edukim për shoqërinë.
Përgjatë dy javëve, gjatë orës së mësimit të kësaj lënde, nxënësit shkruan në letra ngjitëse me 
forma dhe ngjyra të ndryshme, një veprim që tregon mirësjellje. Më pas i ngjitën ato, në njërën nga 
degët e pemës prej kartoni që ndodhej në korridorin e katit të këtij paraleli. Fëmijët u argëtuan 
shumë dhe njëkohësisht mësuan vlerat dhe rëndësinë që kanë sjelljet e mira në shkollë dhe kudo.

Në kuadër të Ditës Ndërkombëtare të Shëndetit Mendor, Klubi i Ndërgjëgjësimit zhvilloi një bisedë 
me psikologen e shkollës në lidhje me rëndësinë e mirëqënies emocionale në adoleshencë. Gjatë 
bashkëbisedimit u vu re aktivizimi dhe enegjia pozitive që ky grup përçon në shkollë dhe në 
komunitetin përreth.

Projekti “Pema e mirësjelljes” me nxënësit e klasave të para

Dita Ndërkombëtare e Shëndetit Mendor

Empatia pushtoi zemrat e nxënësve në ditën Kombëtare Kundër Bullizmit. 
Takimet, bisedat e shpeshta nga punonjësit socialë, psikologët e shkollës dhe mësuesit, arritën të 
triumfojnë këtë ditë e jo vetëm. Me posterat që ata krijuan, vizatime e tyre, bisedat e lira me njëri-tjetrin 
rreth bullizmit, arritën të ndërgjegjësonin gjithsecilin.
Së bashku mund të parandalojmë Bullizmin! Çdo gjë bëhet e mundur vetëm kur ne mund të vendosim 
veten në vendin e tjetrit. Fëmijët e klubit të Ndërgjegjësimit ishin entuziastë, sepse ndjenin se kishin 
përgjegjësinë e forcës së ndryshimit, duke bërë që të raportonin nëse dikush kishte përjetuar raste 
bullizimi. Puna  e tyre arriti pikën kulminante në momentet e shërndarjes së posterave të vegjël te 
mësuesit, nxënësit, drejtuesit, sanitaret etj.

Shëndeti emocional i nxënësve ka rëndësi parësore për shkollën tonë, ndaj nxënësit e klasave 
të gjashta u bënë pjesë e seminarit me temë “Dhuna në shkollë dhe bullizmi”, organizuar nga 
inspektorët e policisë që mbulojnë zonën tonë.
Në këtë seminar, nxënësit morën njohuri dhe mësuan strategji se si të reagojnë në situata konkrete 
të dhunës apo bullizmit në shkollë.

Posterat “Kundër Bullizmit” nga nxënësit e Klubit të Ndërgjegjësimit

Dhuna në shkollë dhe bullizmi

Në kuadër të aktiviteteve parandaluese dhe ndërgjegjësuese lidhur me fenomenin e bullizmit, nxënësit 
e klasave të 5-ta, të 6-ta dhe të 7-ta ndoqën një seminar organizuar nga shërbimi psiko-social i shkollës.
E ftuar për këtë aktivitet ishte psikologia klinike Manjolla Çollaku, e cila fillimisht u dha nxënësve 
informacionin e përgjithshëm për këtë fenomen. Më pas diskutuan dhe rreth strategjive dhe metodave 
që mund të përdoren kundër bullizmit duke përdorur teknikën role-play. Në shembujt e dhënë, rëndësi e 
veçantë iu kushtua dhe “vëzhguesit” , i cili ka fuqinë e ndërhyrjes në këto situata problematike, të krijuara 
midis bashkëmoshatarëve. Biseda me zonjën Manjola u përmbyll me mesazhin se larmishmëria dhe 
diversiteti janë aspekte të cilat na bëjnë unikë dhe se vetëvlerësimi është një veçori që çdo individ duhet 
ta kultivojë.

Nxënësit e klubit të karrierës dhe të folurit në publik zhvilluan një seminar me nxënësit e klasave të 4-ta të 
shkollës sonë, për t’i informuar dhe këshilluar rreth temës së bullizmit. Ata e trajtuan këtë temë në formën 
e një bashkëbisedimi duke dhënë këshilla se si ta parandalojmë këtë fenomen. Nxënësit e të dy klubeve 
kishin përgatitur materiale për t’i paraqitur tek fëmijët, duke e bërë edhe më interesant këtë seminar.
Ky aktivitet kishte për qëllim ndërgjegjësimin e nxënësve tanë dhe brezit të ri për të mos lënduar askënd 
dhe për ta trajtuar shokun, në të njëjtën mënyrë si duan ata që shoku t’i trajtojë.

Aktivitet me nxënësit e klasave 5-7 kundër bullizmit

Public Speaking & Career Club në shkollën fillore

Turgut Ozal

Në Ditën Ndërkombëtare të Tolerancës, më16 Nëntor, nxënësit e klasave të 4-ta zhvilluan një orë 
mësimore në lëndën e Qytetarisë, gjatë së cilës mësuan se qeniet njerëzore janë të ndryshme nga 
pamja, zakonet, traditat dhe mënyra e të folurit.
Ata ndanë së bashku mesazhe sensibilizuese se duhet të vlerësojmë njëri-tjetrin dhe diversitetin tonë 
për të ndërtuar një shoqëri të drejtë dhe të barabartë. Slogani i përdorur nga nxënësit e këtij paraleli 
ishte: “Ne jemi të ndryshëm, por jemi bashkë dhe kjo është fuqia jonë.”

Me rastin e 20 Nëntorit, Ditës Ndërkombëtare të të Drejtave të Fëmijëve, Europe House mirëpriti nxënësit e 
klasës 3E të shkollës sonë për një aktivitet sa argëtues, aq edhe edukues. Në këtë takim fëmijët u pritën nga 
Ministrja e Shtetit për Rininë dhe Fëmijët, Bora Muzhaqi; Përfaqësuesi i EUD në Shqipëri, z.Bernard Segarra; 
dhe Drejtori i Projektit EU for social Inclusion, Michael Johnson. Fillimisht, u lexua libri “Arti i barabarti”, një 
botim i projektit eu4si_albania, financuar nga Bashkimi Evropian EU. Pas leximit të librit, u diskutua për 
koncepte si: përfshirja, toleranca, empatia dhe të qenët unikë, por të barabartë. Nxënësit shprehën lirshëm 
përjetimet që u solli leximi i librit dhe dhanë mendimet e tyre për temat që u diskutuan. Në fund, për të gjithë 
fëmijët u dhurua nga një kopje e librit në dy gjuhë (shqip dhe anglisht), të shoqëruar me një dedikim nga 
autori Gentian Minga.

Dita Ndërkombëtare e Tolerancës

Dita Ndërkombëtare e të Drejtave të Fëmijëve



40 R E V I S TA  E  S H K O L L Ë S  |  S h k u r t  2 0 2 4

Gjatë periudhës së parë të shkollës, me nxënësit 
e klasave të katërta, u zhvillua një orë informuese 
rreth përdorimit të iPad-it në shkollë. Zyra e 
Këshillimit dhe Shërbimi Psiko-Social këshilloi 
nxënësit për mënyrat e duhura të përdorimit të 
teknologjisë në mënyrë të përgjegjshme dhe të 
efektshme në procesin mësimor. Rëndësi e veçantë 
iu dha kohës që duhet të kalojnë përpara ekranit 
e pozicionit të trupit gjatë përdorimit të iPadit dhe 
rregullave të sigurisë në internet.

Gjatë muajit shtator, Zyra e Shërbimit Psiko-Social 
dhe Zyra e Këshillimit kanë zhvilluar prezantime 
me nxënësit e shkollës lidhur me funksionin dhe 
mbështetjen që mund të ofrojnë këto shërbime 
në ndihmë të mirëqenies së tyre të përgjithshme. 
Gjithashtu ata u njohën dhe më konkretisht me 
planifikimin e aktiviteteve me tematika sociale, të 
cilat do të zhvillohen gjatë vitit shkollor.

Orë informuese rreth përdorimit 
të iPad-it në shkollë

Takim me psikologët e shkollës

Edukimi i vlerave

Turgut Ozal

Me fillimin e vitit të ri shkollor, psikologia e shkollës 
realizoi një takim informues dhe prezantues me 
nxënësit e klasave të 8-ta dhe të 9-ta, për vitin 
shkollor 2023-2024. Gjatë këtij takimi, psikologia 
i njohu nxënësit me Shërbimin Psiko-Social 
të shkollës. Nxënësit treguan lirshmërinë dhe 
interesin për t’u bërë pjesë e takimeve individuale 
ose në grup përgjatë vitit shkollor. Në këtë 
bashkëbisedim nxënësit u njohën më mirë edhe 
me mbështetjen që mund të marrin nga Zyra e 
Shërbimit Psiko-Social.

Edhe këtë vit në shkollën “Turgut Ozal”, u zhvilluan 
zgjedhjet për presidentin e shkollës. Fillimisht u 
zgjodhën senatorët për çdo klasë, të cilët do të 
vazhdonin më tej garën për president. Kandidatët 
mbajtën fjalimet e tyre prezantuese, përpara 
nxënësve të shkollës, duke shprehur synimet 
dhe vizionin e tyre për vitin shkollor. Ata kishin 
zgjedhur të përfaqësoheshin me disa kauza, 
duke u përpjekur të ishin sa më afër zërit të çdo 
nxënësi. Pas votimit, fituese dhe presidente e 
shkollës u shpall nxënësja Anastasia Troci dhe 
zëvendëspresidente nxënësja Emili Ceka.

Shërbimi psiko-social në shkollë Zgjedhjet për Presidentin 
e shkollës

Takim me psikologët e shkollës





Suksesi është rruga jonë!

Përgjatë dy javëve të fundit të muajit tetor, në 
shkollën fillore u realizua konkursi i “Sfidës së 
Pastërtisë”. Të gjitha klasat, duke nisur nga ato të 
para deri tek të pestat, u vlerësuan çdo ditë, sipas 
kritereve të ndryshme si: mirëmbajtja e bankave, 
hedhja e mbeturinave në kosh, larja e duarve, 
veshja e uniformës etj.
Klasat konkurruan brenda paralelit të tyre dhe 
për fituesit u shpërndanë certifikata vlerësimi për 
impenjimin e treguar me mjaft përkushtim dhe 
seriozitet.

Në muajin nëntor, nxënësit e klasave të dyta, 
në kuadër të temave të projektit të edukimit 
të vlerave, kanë zhvilluar sfidën e leximit duke 
lexuar çdo ditë librat e tyre të preferuar. Fëmijët e 
motivuar dhe të angazhuar për këtë sfidë ishin të 
shumtë. Fituesit u vlerësuan duke marrë cerifikatë 
dhe një libër dhuratë.
E veçanta në ceremoninë e shpërndarjes së 
certifikatave për nxënësit fitues, ishte takimi me 
shkrimtaren e mirënjohur të shumë librave për 
fëmijë, znj.Rovena Rozhani.

Sfida e pastërtisë
Sfida e leximit për nxënësit e 
klasave të dyta

Turgut Ozal

Në kuadër të temave të projektit të Edukimit të 
vlerave, gjatë muajit nëntor, nxënësit e klasave të 
treta,  kanë zhvilluar sfidën e leximit duke lexuar çdo 
ditë librat e tyre të preferuar. Një surprizë e veçantë 
për nxënësit fitues, në ceremoninë e shpërndarjes 
së çmimeve, ishte bashkëbisedimi dhe aktivitetet 
e ndryshme që ata zhvilluan me znj.Nevila Hoxha 
e cila prezantoi fëmijët me “Bibliotekën Shëtitëse”. 
Falënderojmë znj.Teuta Biçaku, znj.Vjollca Myftari 
dhe  z.Endri Beqo për këshillat e vyera dhe momentet 
e bukura që u dhuruan fëmijëve.

Zyra e Shërbimit Psiko-Social dhe Zyra e Këshillimit 
realizuan gjatë muajit tetor me nxënësit e klasave të 
5-ta, pyetësorin me temë “Vlerësimi i Inteligjencës 
Emocionale”.
Pyetësori kishte për qëllim realizimin e një 
vetëvlerësimi rreth aftësive të aspektit emocional 
të fëmijëve. Inteligjenca emocionale është aftësia 
për të përcaktuar, kuptuar dhe menazhuar 
emocionet. Nëpërmjet këtij pyetësori, nxënësit 
fillimisht vlerësuan aftësitë e tyre për të identifikuar 
emocionet. Ata reflektuan mbi ndikimin që kanë 
ato në jetën e tyre, se si i përjetojnë situata të 
ndryshme, se si i menazhojnë emocionet e tyre gjatë 
përditshmërisë  dhe se si reagojnë në ndërveprim 
me të tjerët.

Nxënësit e klasave të treta, 
pjesë e Sfidës së leximit

Vlerësimi i Inteligjencës EmocionaleSfida e leximit për nxënësit e 
klasave të dyta

Diskutimi i temës “Dhembshuria dhe empatia” 
e punimi “Ec një ditë me këpucët e mia”, gjatë 
zhvillimit të mësimit në lëndën e Edukimit të vlerave 
me nxënësit e klasave të pesta, pati një rëndësi mjaft 
të veçantë. Përmes kësaj teme, u synua zhvillimi i 
ndërgjegjësimit dhe aftësive sociale të nxënësve, 
për të promovuar dhembshurinë dhe empatinë 
në shoqërinë e tyre. Diskutimi rreth dhembshurisë 
dhe empatisë i ndihmon ata të kuptojnë më mirë 
rëndësinë e kujdesit për të tjerët. Përmes projektit 
“Ec një ditë me këpucët e mia” (Walk in My Shoes), 
nxënësit fitojnë përvojën e identifikimit me realitetet 
e të tjerëve, duke i bërë ata më të ndërgjegjshëm për 
sfidat dhe nevojat e bashkëmoshatarëve.

Pyetësori i stileve të të nxënit është thelbësor 
për nxënësit sepse i ndihmon ata të identifikojnë 
mënyrat e tyre natyrale të mësimit, si: vizuale, 
auditoriale apo kinestetike. Kjo vetëdije mund 
të përmirësojë ndjeshëm performancën e tyre 
shkollore duke u mundësuar që të përdorin 
strategji të përshtatshme studimi. Njohja e stileve 
të të nxënit rrit vetëbesimin dhe autonominë e 
nxënësve në procesin e mësimit, ndërsa u jep 
mësuesve mundësinë të përshtatin mënyrat e 
tyre të mësimdhënies për të përmbushur nevojat 
individuale të çdo nxënësi. Kjo i ndihmon ata në 
zhvillimin akademik, por edhe në formimin e 
aftësive të ndryshme që janë të rëndësishme për 
suksesin e tyre në të ardhmen.

“Dhembshuria dhe 
empatia” e punimi 
“Ec një ditë me këpucët e mia”

Pyetësor për stilet e të mësuarit
 nga Shërbimi Psiko-Social
 i shkollës 

Turgut Ozal

Pyetësor për stilet e të mësuarit
 nga Shërbimi Psiko-Social
 i shkollës 

IFLC 

Institucionet Arsimore jopublike “Turgut Ozal” në 
bashkëpunim me IFLC (International Festival of 
Languages & Culture), e cila prej 21 vitesh organizon 
konkurse dhe shfaqje skenike të ndryshme në 
shumë qytete të botës, organizuan gjatë muajit 
janar konkursin e këngës “Colors of Voices 2024”. Ky 
konkurs synon që t’u japë fëmijëve një mundësi jo 
vetëm për të shfaqur talentet, por njëkohësisht edhe 
për të rritur vetëbesimin e tyre, duke bërë bashkë 
ngjyra dhe kultura të ndryshme. Të gjithë fëmijët 
pjesëmarrës përcollën emocione të veçanta përmes 
interpretimeve të tyre. 

Klubi Shpresa 

Përfaqësuesit e Klubit Shpresa prezantuan nxënësit e rinj që do jenë 
pjesë e tij përgjatë vitit shkollor 2023-2024. Ata u informuan më 
tepër rreth klubit dhe vendosën synimet që do të kenë gjatë vitit. 
Klubi Shpresa ka një historik mjaft dinamik në shkollën tonë dhe si 
i tillë vazhdon dhe e ruan traditën duke ndihmuar shoqërinë dhe 
komunitetin që kemi përreth.

Takimi i nxënësve të Klubit Shpresa

Turgut Ozal

Takimi i nxënësve të Klubit Shpresa

Klubi Shpresa përgjatë muajit dhjetor, iu bashkua nismës “Po t’vjen një kartolinë” 
duke përgatitur dhurata për fëmijët e shkollës “Muharrem Zela” në Kukur të 
Gramshit. Nxënësit u sensibilizuan duke sjellë dhurata për bashkëmoshatarët e 
tyre. Nëpërmjet kësaj fushate nxënësit provuan energjinë e mirë të dhuratës për 
një bashkëmoshatar në nevojë.
Prekja nga afër e atij realiteti, zgjoi te nxënësit ndjesi dhe virtyte të mira si: empatia,
toleranca, dashuria; vlera të cilat janë kyçe në rritjen e tyre emocionale.

“Klubi Shpresa” me fëmijët e shkollës “Muharrem 
Zela” në Kukur të Gramshit

Klubet

Në këtë klub nxënësit eksplorojnë dhe 
zhvillojnë aftësitë e tyre në fushën 
e robotikës. Përmes projekteve të 
larmishme, ata krijojnë mjedisin e tyre të 
veçantë të mësimit, në të cilin përveçse 
mësojnë gjuhën e programimit, 
angazhohen edhe në krijimin e 
robotëve të shumëllojshëm. Ky klub 
tregon se teknologjia mund të jetë 
një forcë e madhe për të përmirësuar 
aftësitë e nxënësve tanë, në fushën e 
inovacionit dhe inxhinierisë.

Në Klubin e Këngës, evidentohen dhe zhvillohen 
talentet e nxënësve në fushën e këndimit. Ata 
njihen me teknikat e zërit dhe i praktikojnë 
ato nëpërmjet ushtrimeve të ndryshme 
të frymës dhe vokalit.
Nxënësit këndojnë solo dhe në grup, si 
dhe mësojnë rregullat e qëndrimit e 
këndimit në skenë me mikrofon.
Gjithashtu, në fund të çdo periudhe 
ata interpretojnë në koncertin e 
klubeve.

Klubi i Robotikës

Klubi i Këngës

Klubi i Kërcimit ka në fokus argëtimin dhe 
marrjen e njohurive të reja në fushën 

e kërcimit. Në këtë klub nxënësit 
mësojnë zhanre të ndryshme kërcimi. 

Në përfundim të çdo periudhe, ata 
performojnë në skenë kërcime 
të ndryshme dhe vlerësohen me 
certifikata.

Në Klubin e Pianos, nxënësit kanë mundësi 
të shfaqin talentet e tyre muzikore 

nëpërmjet një instrumenti muzikor 
të sofistikuar, siç është pianoja. Në  

kabinetin përkatës, nxënësit luajnë 
dhe mësojnë pjesë të ndryshme 
muzikore.
Klube të tilla kanë treguar se 
muzika është një fuqi e madhe, për 
të zhvilluar aftësitë artistike në një 
mjedis shkolle. 

Klubi i Kërcimit 

Klubi i Pianos 

Klubi i Futbollit në shkollë ka rol të rëndësishëm në 
zhvillimin e nxënësve në aspekte të ndryshme, duke 
përfshirë: fizikun, shëndetin, ndërgjegjësimin 
shoqëror dhe aftësitë e lojërave në grup. 
Në këtë klub marrin pjesë nxënës të 
përkushtuar, të cilët realizojnë seanca 
të rregullta trajnuese, për të arritur 
rezultate të larta në fushën e lojës. 
E rëndësishme në këtë klub është 
që nxënësit të zhvillojnë aftësitë 
teknike dhe taktike të tyre si lojtarë 
të suksesshëm në të ardhmen.

Klubi Art and Craft ka si qëllim kryesor 
zbulimin e aftësive krijuese të nxënësve 
dhe zhvillimin e talenteve. Për të realizuar 
krijime nga më të larmishmet, nxënësit 
përdorin materiale, si: plastelinë, 
argjilë, gurë të ndryshëm zbukurimi, 
kartona etj. Gjithashtu vëmendje u 
kushtohet edhe punëve të realizuara 
nëpërmjet teknikave specifike me 
materiale të riciklueshme. Nxënësit 
aftësohen dhe edukohen që me 
anë të mënyrave të veçanta, të 
realizojnë projekte të ndryshmë 3D 
me tematika të caktuara mësimore 
apo festive. Në fund, realizohet një 
ekspozitë ku paraqiten të gjitha punët 
dhe diskutohet për to.

Klubi i Futbollit

Klubi Art and Craft

Turgut Ozal

Klubi i Shkencës lidh njohuritë e nxënësve brenda 
e jashtë shkollës dhe nxit zhvillimin e aftësive 

të tilla si: eksperimentimi, të menduarit 
kritik dhe zgjidhja e problemeve. Është 

fakt që ne mund t’i mësojmë dhe t’i 
kujtojmë gjërat më mirë nëse i bëjmë 

dhe praktikojmë, në vend që thjesht 
t’i lexojmë ato. Nisur nga ky parim, 
Klubi i Shkencës ka si qëllim t’u 
mundësojë nxënësve të mësojnë 
përmes të bërit si dhe t’i mbajë ata 
koherentë mbi zhvillimet e fundit 
të shkencës. Gjithashtu klubi ka si 
qëllim të nxisë pjesëmarrjen dhe 
bashkëpunimin midis fëmijëve, për 
të kërkuar rreth fakteve shkencore.

Përgjatë këtij viti akademik, nxënësve u ofrohet 
në shkollën tonë Klubi i gjuhës gjermane. Ky 

klub synon që të prezantojë te nxënësit 
njohuri bazë të gjuhës gjermane me 

fokus në fjalorin e përditshëm, si: 
prezantimi i vetes dhe i familjes, 
hobet, numrat, stinët, muajt etj. Orë 
të veçanta u kushtohen dhe videove 
e lojërave në tabelat inteligjente. 
Mësuesit e këtij klubi e zhvillojnë 
mësimdhënien nën moton: “Të 
mësojmë nëpërmjet lojës.” Klubi 
i gjermanishtes, ashtu si të gjitha 

klubet e tjera të shkollës sonë, 
ndahet në tri sezone. Mësimdhënia 

ofrohet sipas grupmoshave dhe 
nivelit të njohurive të gjuhës gjermane 

të nxënësve. 

Klubi i Shkencës

Klubi i Gjermanishtes

Pjesë e klubeve të shkollës sonë është edhe Klubi 
i Shahut. Loja e shahut i ndihmon nxënësit 
në zhvillimin e aftësive si: përqëndrimi, 
planifikimi dhe zgjidhja e problemeve, 
të cilat janë thelbësore jo vetëm në 
këtë lojë, por edhe në  jetë. Ky klub jo 
vetëm që kontribuon në zhvillimin 
intelektual dhe social të nxënësve, 
por gjithashtu u ofron atyre një 
formë argëtimi dhe sfide.

Klubi i Grafik Dizajner është i lidhur ngushtë 
me fushën e komunikimit dhe të shprehjes 
me anë të elementeve pamore dhe 
shkrimore. Këto elemente vizuale mund 
të jenë nga më të thjeshtat si p.sh. logo 
e vogël, deri në ato më komplekse siç 
janë posterat dhe faqet e internetit. 
Nisur nga ky parim, Klubi i Grafik 
Dizajner ka si qëllim t’u mundësojë 
nxënësve të mësojnë përmes të 
bërit vetë të posterave të cilët do t’i 
paraqesin në konkurset që zhvillon 
shkolla.

Klubi i Shahut

Klubi i Grafik Dizajner

Turgut Ozal

Klubi i Karrierës është një urë lidhëse midis 
ekspertëve dhe nxënësve për të fituar 

njohuri në profesione të ndryshme dhe 
për t’i njohur ato nga afër. Objektivi i 

këtij klubi është të fuqizojë nxënësit 
në arritjen e qëllimeve të tyre.

Pangea Math World është një konkurs 
argëtues dhe sfidues për ata të cilët janë 

të interesuar për matematikën. Pangea 
Math World kombinon logjikën dhe 

aritmetikën. Klubi synon të lehtësojë 
zhvillimin e një mentaliteti të 
drejtuar drejt zgjidhjes së detyrave 
të ndërlikuara.

Klubi i Karrierës 

Klubi i Pangeas

Klubi Lego është një mënyrë e shkëlqyer për të 
njohur njerëz të tjerë që ndajnë pasionin për 
ndërtimin dhe krijimin me lego dhe për 
të zhvilluar aftësitë dhe kreativitetin e 
nxënësve në këtë fushë.

Klubi Public Speaking nxit mendimin kritik, rrit 
sigurinë në vetvete dhe përmirëson aftësitë 
e komunikimit para një audience të hapur.

Klubi i Legove

Klubi i Public Speaking

Turgut Ozal

Klubi i Ndërgjegjësimit synon ndërgjegjësimin 
e fenomeneve dhe kauzave të ndryshme të 

shoqërisë, duke motivuar në të njëjtën 
kohë zhvillimin e cilësive të lidershipit 

nëpërmjet vetëdijësimit.

Ky klub përqëndrohet në realizimin e 
aktiviteteve të cilat synojnë t’u vijnë 

në ndihmë njerëzve në nevojë. Duke 
ndërmarrë nisma nga më të ndryshmet, 

nxënësit bëhen shpresë për të tjerët.

Klubi i Ndërgjegjësimit

Klubi Shpresa

Nxënësit e klasës 1E në lëndën e 
matematikës

Klasat e para në bibliotekën 
e shkollës
Sa bukur është të kesh mik një libër! 
Libri është thesari më i çmuar për të pasuruar botën e 
brendshme të fëmijëve, veçanërisht për të kultivuar vlera të 
dijes dhe qytetarisë. Ndaj, në të gjitha klasat e shkollës sonë, 
i kushtohet një orë e veçantë çdo ditë, leximit të  librave. 
Ishin pikërisht nxënësit e klasave të para, vizitorët e parë të 
bibliotekës, për këtë vit shkollor. Gjatë Muajit Tetor, që është 
dhe muaji kushtuar librit dhe arteve, nxënësit e klasave të 
para përjetuan momente mjaft të këndshme në bibliotekën 
e shkollës. Ata u njohën me ambientin dhe rregullat e saj, 
duke  shfletuar njëkohësisht libra për fëmijë. 

Të mësosh duke u zbavitur! 
Kjo është motoja e nxënësve të klasës 1E, të cilët njohuritë 
matematikore i vënë në praktikë duke kombinuar lojëra 
të ndryshme me njëri-tjetrin nën drejtimin e mësueses së 
klasës. Me anë të përdorimit të televizorit interaktiv, punës 
me fisha, apo punës me grupe, mësimi bëhet tepër tërheqës 
dhe njëkohësisht argëtues. 

Mësojmë përmes praktikës

Turgut Ozal

Ora e leximit me nxënësit e 
klasës 1C

Klasa 1F gjatë orës së Robotikës

Një orë e veçantë në lëndën e Abetares 

Një ditë e veçantë shkollore për nxënësit e klasave të para në 
lëndën e Abetares, ishte mësimi i shkronjës “I”. Fëmijët krijuan 
me plastelinë ndërtimin e një iriqi duke krijuar një ekspozitë 
të vogël në këndet e klasave të tyre. Kreativiteti dhe shpirti 
artistik i nxisin nxënësit të eksperimentojnë me formën dhe 
ngjyrat, duke krijuar një proces mësimor jo vetëm edukativ, 
por edhe argëtues.

“Librat janë miqtë më të mirë të fëmijëve. Secili prej tyre është një 
mënyrë e re për të zgjuar imagjinatën.”
Në shkollën tonë zhvillohet çdo ditë një orë posaçërisht kushtuar 
leximit të librave jashtëshkollorë në të gjitha paralelet përkatëse. 
Kjo orë është shumë e rëndësishme sidomos për nxënësit e klasave 
të para, sepse ndihmon në zhvillimin e tyre dhe nxit dashurinë për 
leximin që në moshë të hershme. Fëmijët së bashku me ndihmën 
e mësueses, arrijnë të bashkojnë rrokjet, më pas fjalët e më tej 
fjalitë. Një orë e tillë zhvillohet çdo ditë dhe nga nxënësit e klasës 
së parë C. Vogëlushët lexojnë të përqëndruar duke u përfshirë 
plotësisht në botën fantastike të librave. Përmes leximit, ata mëso-
jnë të shprehin veten më mirë dhe të pasurojnë fjalorin e tyre. 

Nxënësit e klasës së parë F, argëtohen shumë gjatë orës së 
mësimit në lëndën e Robotikës. Të ndarë me grupe, ata përpiqen 
të bashkojnë legot sipas modelit të shfaqur në televizorët mbi 
tavolinat  e tyre të punës. Krijimi i modeleve me Lego gjatë orës 
së mësimit në këtë lëndë, është më shumë se një lojë, është një 
mënyrë për t’i njohur nxënësit me ndërveprimet dhe lidhjet 
midis elementëve duke u mësuar se si të ndërtojnë struktura të 
qëndrueshme. Ky proces i nxit ata të imagjinojnë dhe krijojnë, 
gjithashtu i ndihmon të njihen me konceptet themelore të ro-
botikës duke përdorur ngjyrat dhe format e blloqeve Lego për 
të krijuar modele të ndryshme. 

Nxënësit e klasës 1B mësojnë rreth 
sinjalistikës rrugore

Matematika është zbavitëse me 
nxënësit e klasës 1H 
“Matematika është si një lojë, ku çdo problem është një sfidë 
e re për t’u fituar.”Nxënësit e klasës së parë H u argëtuan dhe 
përforcuan njohuritë e mësuara në lëndën e matematikës, 
ku u ndërthurën zgjidhja e ushtrimeve me përdorimin e 
teknologjisë dhe lojërat popullore. Duke përfshirë elemente 
të argëtimit, mësimi i matematikës bëhet mjaft zbavitës për 
nxënësit. Kjo i ndihmon ata të angazhohen më shumë dhe 
të ndjejnë kënaqësi gjatë mësimit.

Në kuadër të temës “Rregullat e qarkullimit rrugor” në lëndën 
Edukim për shoqërinë, nxënësit e klasës së parë B, realizuan një 
orë mësimore shumë të veçantë dhe mjaft frytdhënëse. Fëmi-
jët përgatitën punime duke përdorur materiale të ndryshme 
dhe duke improvizuar rregullat e qarkullimit të mjeteve dhe të 
këmbësorëve në rrugë. Njohuritë e përftuara në mënyrë teorike, 
u konkretizuan në praktikë, përmes realizimit të kësaj ore kaq të 
këndshme dhe zbavitëse për vogëlushët. 

“Libri i Bebes” me klasën e 2-të H

Në orën e mësimit të Gjuhës shqipe u krijua një atmosferë 
e veçantë për nxënësit e klasës së 2-të H. Fëmijët sollën me 
vete sende personale të foshnjërisë në kuadër të temës 
“Libri i Bebes”. Kjo orë mësimore shërbeu për të eksploruar 
më shumë në botën e fjalëve dhe për të zhvilluar  aftësitë 
letrare të nxënësve. Ndërkohë që aftësohen në lexim dhe 
shkrim, ata zhvillojnë imagjinatën e tyre përmes përdorimit 
të historive dhe fjalëve.

Turgut Ozal

 “Si ndihem sot” dhe “Emocionet e mia 
janë porsi retë” me klasën e 2-të G

“Vjeshta”, klasa e 2-të D

 “Piktura shiu” me nxënësit e 
klasës së 2-të H
Tema e mësimit “Piktura shiu” në lëndën e  Gjuhës shqipe, 
përfshiu të gjithë nxënësit e klasës 2H emocionalisht duke e 
realizuar atë në një mënyrë mjaft argëtuese dhe të veçantë.
Në fillim nxënësit u ftuan nga mësuesja e lëndës të mbyllnin 
sytë dhe të mendonin sikur ishin jashtë dhe shiu po prekte 
fytyrën e tyre. Pas shëtitjes “imagjinare”, fëmijët panë disa 
video të ndryshme ku protagonist ishte shiu. Ora vazh-
doi duke u realizuar nga nxënësit piktura të ndryshme. 
Në fund të mësimit, pamjet që u përftuan, ishin të bukura 
dhe tërheqëse. Ora e mësimit përfundoi, por pikturat e tyre 
mbushën klasën dhe zemrat e fëmijëve.

“ Si ndihem sot” dhe “Emocionet e mia janë porsi retë”,  ishte 
ora mësimore zhvilluar në lëndën e Edukimit të vlerave me 
klasën e 2-të G. Kjo orë  e veçantë mësimi u përqëndrua 
te mënyra si ndiheshin nxënësit, emocionet e ndjesitë që 
kishin.  
Që fëmijët të japin më të mirën, patjetër që mirëqenia e 
tyre është faktori kryesor. Ky ishte dhe qëllimi i kësaj ore 
mësimi, gjatë së cilës diskutimet e situatave të ndryshme 
ishin të shumta. Mësuesja u shpjegoi nxënësve se është 
e zakonshme që ata të përjetojnë brenda një kohe të 
shkurtër emocione të ndryshme, por ato ashtu si retë vijnë 
dhe ikin. Vogëlushët i paraqitën ndjesitë e tyre nëpërmjet 
vizatimeve.

Klasa e dytë D, zgjodhi ta realizonte ndryshe mësimin me 
temë “Vjeshta” në lëndën e Gjuhës shqipe. I madhi Asdren, 
i dha kaq shumë ngjyra “Vjeshtës” nëpërmjet vargjeve të 
tij, mësuesja u dha ngjyra fëmijëve duke analizuar vargjet 
e poezisë në oborrin e shkollës. Nxënësit mblodhën gjethe 
të ngjyrave të ndryshme, duke i shoqëruar me përshkrime 
të bukura. Kjo orë u realizua në një mënyrë mjaft zbavitëse 
për fëmijët.

“Dashuria për babanë” 
  me klasën e 3-të C

“Përshkruaj vjeshtën” me nxënësit
 e klasës së 2-të F

Nxënësit e klasës së 2-të F me librin e Gjuhës shqipe në duar, 
mbushën oborrin e shkollës me prezencën dhe buzëqeshjet 
e tyre. Me njëri-tjetrin nxënësit shkëmbyen gjethe të ngjyrave 
të ndyshme e më pas krijuan fjali për këtë stinë. Improvizuan 
gjithashtu rënien e gjetheve, shoqëruar me tingujt e erës së 
fortë realizuar nga vetë ata. Tematika “Përshkruaj vjeshtën”, 
përmes kësaj mënyre të realizimit, bëri që fëmijët të arrinin 
të përshkruanin lehtësisht ngjyrat, frutat, kohën e kësaj stine.
Mesazhi i mësimit që u përcoll nga nxënësit ishte: “Të jemi 
mirënjohës e falënderues për stinën e Vjeshtës me të mirat 
që ajo na sjell .“

Të gjithë kemi nevojë për një “Hero”, por më tepër, fëmijët e 
vegjël.
“Shprehim dashurinë që kemi për babanë” ishte tema e 
mësimit në klasën e 3-të C. Entuziazmi për të folur sa më 
shumë rreth babait, dukej qartë në fytyrat e tyre të lumtu-
ra. Teksa flisnin, sytë u shkëlqenin  fort dhe gjuha e trupit 
tregonte dashurinë e madhe që ndjenin për heroin e tyre. 
Brishtësia e fëmijëve lidhej kaq bukur me forcën e babait. Në 
fund, nxënësit krijuan edhe një kartolinë urimi. 

Klasat e treta gjatë orës së Kërcimit
Lënda e kërcimit është mjaft e dashur për të gjithë fëmijët.  
Në sallën përkatëse, ata shpalosin të gjithë energjinë me 
lëvizjet e bukura të kërcimit që mësuesja e tyre e dashur u 
mëson herë pas here. Ritmi i muzikës pushton të vegjlit e 
klasave të treta, të cilët relaksojnë muskujt e shijojnë kën-
aqësinë që ofron kërcimi. Të vendosur në pozicionet e tyre, 
ata demonstrojnë hapat që i kombinojnë me njëri-tjetrin. 
Minutat bëhen sekonda, pasi ata preferojnë të zgjasë sa më 
shumë kjo orë.
“Një mendje e shëndoshë, në trup të shëndoshë”,  kërcimi na 
e mundëson më së miri këtë.

Turgut Ozal

Nxënësit e klasave të pesta në orën 
e informatikës

Klasa e 4-t C në orën e Aftësimit 
teknologjik 

“Stina e vjeshtës” me nxënësit e klasës së 3-të F

Vjeshta trokiti gjatë orës së mësimit në klasën e 3-të F. Me ngjyrat 
e saj, ajo ftoi nxënësit për të përjetuar gjithë madhështinë që ka 
kjo stinë. Mësimi u zhvillua në oborrin e shkollës, ku fëmijët të 
ndarë në grupe, gjetën cilësi të ndryshme të saj. Ata përshkuan 
“Vjeshtën e artë” sipas ngjyrave, motit, ushqimeve etj.
Kjo orë mësimore ishte shumë argëtuese për nxënësit.

Një ndër lëndët e preferuara për nxënësit e shkollës sonë, është 
lënda e Informatikës.  Nxënësit e klasave të pesta zhvilluan një 
orë mësimore interaktive nëpërmjet teknologjisë. Udhëzimet i 
morën nga mësuesi e më pas secili nisi punën në kompjuter-
in përkatës. Gjuha kompjuterike përdoret shumë mirë nga 
nxënësit. Elokuenca në të folur dhe zotësia në përdorimin e 
kompjuterit e të tastierës, tregon nivelin e lartë të përgatitjes së 
tyre në këtë fushë. Gjatë orës së mësimit evidentohen fëmijët e 
apasionuar  pas teknologjisë.

Në orën e Aftësimit teknologjik, nxënësit e klasës së 4-t C 
modeluan figura të ndryshme me mbetje tekstile. Aktivite-
tet krijuese kanë shumë përfitime për fëmijët në zhvillimin 
e tyre të përgjithshëm. Përmes tyre, ata mund të zhvillojnë 
aftësitë motorike, të mësojnë se si të përdorin materialet në 
një mënyrë kreative dhe të ndërgjegjësohen rreth rëndësisë 
së ruajtjes së mjedisit.
Fëmijët u argëtuan shumë nga ky aktivitetet në formën e 
një loje krijuese.

 Në lëndën e fizikës me nxënësit 
e klasave të 9-ta

“Sistemi Diellor” me nxënësit 
e klasave të 6-ta

“Forca e fërkimit” me nxënësit e klasave të 7-ta
Forca e fërkimit është një temë e rëndësishme në lëndën e 
fizikës.
Nxënësit kanë mundësi të eksperimentojnë me këtë forcë 
në mënyrë praktike, ku mund të zhvillojnë një kuptim më të 
thellë dhe më të qëndrueshëm për konceptet e reja. Për këtë 
arsye, nxënësit e klasave të 7-ta zhvilluan një orë në labora-
tor, me qëllim që të praktikonin anën teorike mbi forcën e 
fërkimit dhe llojet e saj. Ata u ndanë në grupe për të paraqitur 
shembuj të ndryshëm, duke i demonstruar njëri-tjetrit idetë e 
tyre. Orë të tilla zhvillohen shpesh në laborator, sepse në këtë 
formë, mësimi bëhet më i bukur dhe më i thjeshtë.

Nxënësit e klasave të 9-ta zhvilluan një orë laboratori në 
lëndën e fizikës ku trajtuan temën e densitetit. 
Ata provuan me anë të këtij eksperimenti densitetin e objek-
teve të  ndryshme dhe mësuan konceptet bazë dhe terma të 
tjerë të lidhura me këtë temë mësimore. Nxënësit u ndanë në 
grupe dhe punuan në lidhje me atë çfarë ata provuan rreth 
densitetit. Së bashku bënë një bashkëbisedim duke folur për 
hapat që ndoqën dhe për konkluzionet që nxorën nga kjo 
veprimtari. Nxënësit mësuan më shumë për këtë temë duke 
u argëtuar dhe bashkëpunuar me njëri-tjetrin.

Nxënësit e klasave të shtata ndërtuan sistemin diellor në lëndën 
e gjeografisë duke përdorur materiale të ndryshme si: pjata 
plastike, fruta të thata, letra shenjuese, tullumbace, letra alu-
mini, plastelinë etj. Krijimi i një modeli të sistemit diellor përmes 
përdorimit të materialeve të ndryshme, nxit kreativitetin dhe 
aftësitë e të kuptuarit të informacionit teorik. Nxënësit mund të 
shprehin veten nëpërmjet këtyre punimeve, duke kombinuar 
njohuritë shkencore me aftësitë e tyre krijuese.

Takimet me prindër për periudhën e parë

Takimet me prindër shërbejnë për të ndërtuar një bashkëpunim të ngushtë midis shkollës, prindërve 
dhe nxënësve, me qëllim përfshirjen e të gjitha palëve në procesin e edukimit. Për të analizuar ecurinë 
mësimore dhe edukative të nxënësve tanë, u organizuan takime në të gjitha paralelet e shkollës, gjatë 
të cilave prindërit u informuan për ecurinë mësimore të fëmijëve të tyre në periudhën e parë të vitit. 
Përveç ecurisë mësimore e sjelljes brenda e jashtë shkollës, u diskutua edhe pjesëmarrja dhe angazhimi 
i nxënësve në aktivitetet shkollore e jashtëshkollore.

Takime me prindër

Krenarë për nxënësit tanë
   Julia Xhako, Kampionia e notit

Albana Jata, e apasionuar pas
gjuhës turke

Julia Xhako, nxënëse në klasën e 9-të, në kolegjin 
“Turgut Ozal” Tiranë, pjesëmarrëse në Kampionatin 
Botëror të notit për të rinj në Izrael, ku ka garuar në 5 
gara dhe në njërën prej tyre është renditur e para në 
bateri. Gjithashtu, Julia garon në gara kombëtare dhe 
ndërkombëtare, në të cilat ka fituar qindra medal-
je! Që prej 6 vitesh, arritjet në rrugën e saj si notare 
janë të shumta. Por jo vetëm arritjet si notare, pasi 
dhe rezultatet e Julias në mësime, janë po ashtu të 
shkëlqyera. I urojmë shumë Suksese në vazhdim!

Momente krenarie për shkollën “Turgut Ozal”!
Nxënësja e klasës së 9-të, Albana Jata, fitoi Medal-
jen e Bronzit në Olimpiadën e Gjuhës Turke në rang 
botëror. E apasionuar pas kësaj lënde dhe jo vetëm, 
ajo është një nxënëse, e cila është treguar gjithmonë 
këmbëngulëse në ndjekjen e pasionit të saj. 
E falënderojmë nxënësen tonë për punën dhe i
urojmë suksese!

Një ngjarje historike për shkollën tonë, pasi 15 
maturantët tanë të vitit të kaluar, u nderuan me 
medalje të arta.
Në një ceremoni të veçantë në Kryeministri, ku 
morën pjesë edhe ministrja e Arsimit dhe Spor-
tit, si dhe ministrja e Rinisë dhe Fëmijëve, ma-
turantët tanë u nderuan për arritjet e tyre të 
jashtëzakonshme, si në provimet e shkollës së 
mesme, ashtu edhe në provimet e maturës. 
Shkolla e mesme “Turgut Ozal” mban me krenari 
titullin e shkollës së parë në Shqipëri, për numrin 
më të madh të fituesve të medaljeve të arta për 
vitin e kaluar.
Shprehim urimet tona të përzemërta për 
nxënësit fitues dhe u urojmë atyre suksese të 
vazhdueshme në rrugëtimet e tyre universitare! 

 Kler Çaku, Kampione Europe në Shah

Momente krenarie për gjimnazin 
“Turgut Ozal” 

Talentet e shkollës sonë shkëlqejnë edhe jashtë saj! 
Kler shpallet Kampione Europe në Kampionatin e 
Rapidit, për vajzat deri në 14 vjeç. Kler nxënëse e klasës 
së 8-të, është jo vetëm një Kampione në shah, por 
edhe një nxënëse model, me rezultate të shkëlqyera 
në mësime dhe një shembull për t’u ndjekur!

Certifikata

Aprovuar si qendër e provimeve Cambridge Checkpoint prej muajit shkurt të vitit 2020, në përfundim 
të arsimit fillor për nxënësit e klasave të pesta dhe për nxënësit e klasave të nënta të shkollës sonë, 
zhvillohet ky provim ndërkombëtar ku testohen njohuritë në gjuhën angleze. Pas testimit nxënësit 
pajisen me certifikata nga Cambridge Assessment International, ku vlerësohet niveli i gjuhës angleze. 
Këto testime kryhen njësoj dhe kanë të njëjtën shkallë vështirësie me provimet që zhvillohen në 
vendet më të zhvilluara të botës, duke bërë të mundur krahasimin e njohurive të çdo fëmije në nivel 
ndërkombëtar, pavarësisht shtetit ku arsimohet.

Certifikatat e Cambridge Checkpoint 

Objektiv i synuar prej vitesh në shkollën tonë është “Të përqafojmë leximin sa më shumë”. Prandaj dhe 
çdo ditë nis me orën e leximit për nxënësit tanë.  Në muajin nëntor u shpall  Sfida e leximit për nxënësit e 
klasave të 4-ta dhe të 5-ta, nismë kjo e organizuar nga mësueset e paraleleve përkatëse. Nxënësit duhet të 
lexonin gjatë kohës së tyre të lirë çdo ditë, librat e përzgjedhur nga mësueset dhe vetë ata. Në përfundim 
të leximit të librave, u krijua një kuiz me pyetje rreth tyre në platformën “Google Forms”, mënyrë testimi kjo, 
e zbatueshme lehtësisht nga nxënësit në iPad-et e tyre. Nga rezultatet e këtij kuiz-i u shpallën tre fitues për 
çdo klasë, të cilët u nderuan me certifikatë.
Kjo nismë do të vijojë dhe për muajt e tjerë në vazhdim .

Platforma online IXL është një nga platformat më të parapëlqyera të nxënësve tanë. Nëpërmjet kësaj 
platforme, të apasionuarit pas lëndës së matematikës ushtrohen në mënyrë të pavarur në zgjidhjen e 
ushtrimeve, duke garuar e njëkohësisht duke motivuar njëri-tjetrin. Në fund të çdo muaji përzgjidhen 
nxënësit fitues, të cilët pajisen me certifikata.

Certifikata për fituesit e Sfidës së leximit të klasave të 4-ta 
dhe të 5-ta

Shpërndarja e Certifikatave IXL

Platforma e leximit të librave online myOn, ku secili nxënës ka adresën dhe fjalëkalimin e tij, është dritarja 
përmes së cilës ata mund të bëhen pjesë e një bote magjike me libra plot aventura e histori tërheqëse. 
Në këtë platformë, të gjithë nxënësit e apasionuar pas leximit të librave online, jo vetëm që mësojnë gjëra 
pafund në këtë botë imagjinare e fantastike të librit, por edhe zgjerojnë fjalorin e tyre në anglisht. 

Nxënësit e klasave të gjashta, të cilët janë angazhuar vitin e kaluar shkollor 2022-2023 në aktivitete të 
ndryshme si pjesëmarrës në klubin e ndërgjegjësimit, u vlerësuan me certifikatë nga drejtoria e shkollës në 
bashkëpunim me Zyrën Psiko-Sociale. Ata kanë treguar përkushtim dhe dëshirë për të kontribuar përmes 
aktivizimit të tyre në realizimin e projekteve dhe diskutimeve të ndryshme me tematika sociale. Falënderojmë 
nxënësit për kontributin e dhënë, puna e të cilëve do të shërbejë si model  për bashkëmoshatarët e tyre.

Shpërndarja e Certifikatave myON 

Certifikatat e Klubit të Ndërgjegjësimit për nxënësit e klasave 
të 6-ta

Më të mirët vlerësohen gjithmonë!
Ata meritojnë jo vetëm mirënjohje për punën e tyre, por dhe për bashkëpunimin e kontributin që japin në 
rritjen e suksesit në komunitet dhe jo vetëm në arritjet personale.
Kështu, nxënësit e klasave të 9-ta u vlerësuan me Certifikatë Mirënjohjeje për kontributin e tyre në klube 
të ndryshme dhe senatin e shkollës.

Muaji i Artit dhe Letërsisë ndër vite ka shërbyer si një veprimtari frymëzuese për zhvillimin artistik dhe 
letrar të nxënësve tanë. Nxënësit pjesëmarrës shpalosën talentin e tyre në fusha të ndryshme si: Recitim, 
Këngë, Kompozicion, Art figurativ dhe Kërcim, ku u vlerësuan nga juri profesioniste. Nxënësve fitues iu 
shpërndanë certifikata për arritjet e tyre në Konkursin e Artit dhe Letërsisë. 
U urojmë suksese të gjithë nxënësve pjesëmarrës!

Nxënësit e klasave të 9-ta u vlerësuan me Certifikatë Mirënjohjeje

Certifikata për fituesit e Konkursit të Artit dhe Letërsisë

 Gjatë muajit dhjetor nxënësit e klasave të para, përjetuan një eksperiencë emocionuese dhe edukative 
duke shkuar në Cineplexx TEG për të parë filmin “Migration”. Të mbledhur në sallën e kinemasë, ata 
prisnin me padurim fillimin e filmit. Shfaqja në formatin 3D, e bënte atë akoma më tërheqës. Fëmijët 
ndoqën plot kuriozitet ngjarjet dhe përjetuan të njëjtat emocione me personazhet e tyre të preferuara. 
Fundi i lumtur, u pasua me duartrokitje dhe buzëqeshje nga vogëlushët. Gjatë rrugës së kthimit në 
shkollë, nxënësit diskutuan së bashku me mësueset dhe njëri -tjetrin përshtypjet e tyre rreth filmit. 
Magjia e kinematografisë la mbresa të veçanta tek ata.

Nxënësit e klasave të para në Cineplexx TEG

Shëtitje

Një ditë ndryshe për nxënësit e klasave të dyta, 
ishte shëtija në kinemanë Cineplexx në TEG. Të 
shoqëruar nga mësueset e tyre dhe shoqëria e 
njëri-tjetrit, fëmijët ishin mjaft të gëzuar teksa 
bëheshin gati për të parë filmin “Migration“, ashtu 
si shokët e tyre të shkollës të klasës së parë.
Të shkuarit në kinema me shokët e shoqet, 
është ajo që i gëzon më së shumti vogëlushët. 
Entuziazmi dhe përjetimi i tyre pikturohej në 
fytyrat e gjithsecilit. Filmi i përzgjedhur përcillte 
mesazhet e rëndësishme se:  “Bashkimi bën fuqinë” 
dhe “Rëndësia e familjes dhe komunitetit”.
Nxënësit shijuan filmin e bukur dhe prezencën e 
njëri-tjetrit.

Nxënësit e klasës së 2-të C dhe të 2-të H, vizituan 
fermën “Albanët”. Të shoqëruar nga mësueset e 
tyre dhe punonjësit e fermës, fëmijët u argëtuan 
shumë duke prekur nga afër kafshët, bimët dhe 
çdo gjë që të ofronte mjedisi përreth. Edhe pse 
në stinën e vjeshtës, nxënësit i shoqëroi dielli i 
ngrohtë. Frutat e pjekura vareshin mbi kokat e 
fëmijëve, kafshët sikur gëzonin nga vizita e tyre. 
Natyra të dhuronte një pamje spektakolare e të 
ftonte të shtriheshe në petkun shumëngjyrësh 
vjeshtor. “Të prekësh magjinë e fëmijërisë së 
dikurshme, në ditët e sotme”,  ishte dhe qëllimi i 
kësaj vizite.

Klasat e dyta në kinema Aktivitet në fermë me nxënësit e 
klasës 2C dhe 2H

Nëpërmjet gjuhës më të thjeshtë që fëmijët 
kuptojnë, asaj të personazheve të kukullave, 
nxënësit e klasës së 3-të D,  dëgjuan dhe panë më 
nga afër si funksionojnë në të vërtetë mikrobet 
në shfaqjen teatrale. Shfaqja e titulluar “Mister 
Stetoskopi” në bashkëpunim me Organizatën 
Botërore të Shëndetësisë dhe Teatrin e kukullave, 
ishte mbresëlënëse. Shpesh kukullat janë shokët 
më të mirë të fëmijëve, emocionet në fytyrat e tyre 
na e treguan këtë edhe gjatë shfaqjes teatrale. Zëri 
tërheqës i personazheve i përfshiu  tërësisht ata. 
Mesazhi i synuar nga shkolla dhe mësuesja u arrit. 
Përveçse u argëtuan, higjiena e tyre tashmë do të 
ketë një rëndësi të madhe. 
Njëzëri nxënësit premtuan që do të kujdesen për 
dhëmbët dhe shëndetin.

Gjithashtu dhe nxënësit e klasave të katërta kaluan 
një paradite të mrekullueshme në kinemanë 
Cineplexx, në TEG, duke eksploruar botën e 
magjisë përmes filmit “Wonka”. Kjo eksperiencë 
solli momenteve mjaft pozitive dhe argëtuese 
për ta. Filmi ofroi një histori të magjishme, 
me personazhe dhe ngjarje që mbajtën gjallë 
vëmendjen e nxënësve. Për këtë arsye, fëmijët 
ndoqën ngjarjet me kureshtje deri në fund të 
tij. Duke përjetuar së bashku emocionet dhe 
kënaqësinë që të jepte filmi, u krijua një atmosferë 
e ngrohtë dhe bashkëpunuese midis tyre. Përmes 
aventurave të personazheve, filmi përcolli mjaft 
mesazhe dhe vlera.

Klasa e 3-të D në Teatrin e 
Kukullave

Nxënësit e klasave të katërta në 
Cineplexx

Klasa e 9-të B në Muzeun 
Kombëtar “Shtëpia me Gjethe” 
dhe Bunk’Art

          Klasa e 9-të C në 
          qytetin e Durrësit

Një aktivitet mjaft interesant, i zhvilluar nga 
nxënësit e klasës së 9-të B, ishte vizita e tyre në 
Muzeun Kombëtar të Përgjimeve “Shtëpia me 
gjethe”. Ai është një nga muzetë më të veçantë, 
që përpiqet t’u rrëfejë të rinjve dhe të huajve një 
nga periudhat më të errëta të historisë së vendit, 
duke qenë dhe Selia Qendrore e Përgjimeve të 
Shërbimit Sekret nga viti 1944 – 1991. Kjo vizitë në 
“Shtëpinë me gjethe” i futi në një epokë tjetër, ku 
njerëzit nuk kishin liri shprehjeje dhe përgjoheshin 
hap pas hapi. Ai ishte një muze shumë interesant 
që ngacmoi kureshtjen te nxënësit.

Nxënësit e klasës së 9-të C, zhvilluan një udhëtim 
të paharrueshëm në qytetin bregdetar të Durrësit. 
I vendosur në bregun e bukur të Adriatikut, 
Durrësi është një përzierje e mrekullueshme e 
historisë së lashtë dhe modernitetit të freskët. 
Nxënësit vizituan Amfiteatrin e ruajtur mirë, ecën 
në rrugët e kalldrëmta të Qytetit të Vjetër dhe u 
zhytën plot ëndje në kulturën e pasur durrsake. 
Kjo aventurë edukative u dha nxënësve, jo vetëm 
shkëlqim historik, por edhe momente argëtuese 
dhe relaksuese me shokët.

Nxënësit e klasës së 9-të D 
vizituan Dajti Adventure Park

Nxënësit e klasës së 9-të E në një 
vizitë te Kopshti Zoologjik

Nxënësit e klasës së 9-të D, së bashku me mësuesen 
kujdestare, zhvilluan një shëtitje në malin e Dajtit. 
Aventura më e bukur që ndodhi, ishte vizita në 
disa shtëpi të vjetra. Brenda tyre zbuluan shumë 
gjëra historike e antike. Ishin shtëpi të pabanuara, 
të cilat dukeshin si rrënoja.
I paharrueshëm ishte edhe teleferiku ku pamja, 
ishte mbresëlenëse. E gjithë klasa u kënaq pafund 
dhe kaluan momente të paharrueshme me
 njëri–tjetrin. 

Nxënësit e klasës së 9-të E bënë një vizitë në 
Kopshtin Zoologjik në Tiranë, ku panë lloje të 
ndryshme kafshësh dhe shpendësh. Për nxënësit, 
kjo vizitë ishte diçka ndryshe dhe tepër argëtuese. 
Përveçse panë kafshë të shumëllojshme, gjithashtu 
zbuluan informaione dhe kuriozitete të reja rreth 
tyre. Kjo vizitë u dha gjithashtu mundësi nxënësve 
për të kaluar më shumë kohë me njëri-tjetrin. 

Klasa e 9-të F në një vizitë te 
Muzeu “Shtëpia me Gjethe”

Klubi “Pangea Math World” 
vizituan qytetin e Korçës

Një aktivitet mjaft i bukur, i zhvilluar nga nxënësit 
e klasës së 9-të F, ishte vizita e tyre në Muzeun e 
Përgjimeve “Shtëpia me gjethe”. Ky muze ishte 
shumë tërheqës e mahnitës për nxënësit. Këtu 
patën mundësinë të njihen nga afër me historinë e 
atdheut në diktaturë, duke parë plot pajisje, të cilat 
shuanin kuriozitetin e nxënësve, si: çimka, pallto 
përgjuese, radio etj. Ata gjithashtu dëgjuan me 
vëmendje dhe iu përgjigjën pyetjeve të drejtuara.

Aktivitetet e nxënësve pjesëmarrës në klube të 
ndryshme, janë nga më të larmishmet. Kështu një 
aktivitet mjaft interesant ishte vizita e nxënësve të 
Klubit “Pangea Math World”, në qytetin e Korçës. 
Mjaft interesante e bëri këtë aktivitet, vizita në 
“Mësonjëtoren e Korçës”, ku nxënësit u njohën me 
historikun e saj dhe dokumente historike të kohës. 
Gjithashtu shëtitjet në qytet, ushqimi dhe humori 
i mirë e koha cilësore me njëri–tjetrin, e bënë 
akoma më argëtues dhe i dhanë shumë ngjyra 
kësaj vizite.

FIRST LEGO League

Përgatitemi për FIRST 
LEGO League 

Në shkollën tonë do të organizohet  
këtë vit shkollor dhe për herë të tretë 
në Shqipëri, FIRST® LEGO® League 
Albania, si partneri zyrtar dhe i vetëm 
i LEGO Robotics. Fëmijët e përfshirë 
në këtë konkurs janë të moshave 
nga 6-16 vjeç. Pjesëmarrësit fitojnë 
përvojë në botën reale të zgjidhjes 
së problemeve përmes një programi 
të drejtuar global robotike, duke 
ndihmuar nxënësit dhe mësuesit e 
sotëm të ndërtojnë një të ardhme më 
të mirë së bashku. Nxënësit e shkollës 
sonë, të ndarë sipas grupmoshës 
6-10 vjeç në kategorinë Explore dhe 
9-16 vjeç në kategorinë Challenge, 
përgatiten nga mësuesit e TIK-ut dhe 
të Robotikës për t’u përfaqësuar sa 
më denjësisht me bashkëmoshatarët 
e tyre prej shkollave të tjera. U urojmë 
suksese të gjithë nxënësve konkurrues! 

Turgut Ozal

Zbulo shkencën dhe teknologjinë e së ardhmes

Festat e fundvitit
Dhurata dhe kartolina 
urimi nga nxënësit e 
klasave të para

Dhuratat e fundvitit midis 
nxënësve të klasës 2C

Disa nga përgatitjet e nxënësve të klasave të 
para, me rastin e festave të fundvitit ishin të tilla 
si: kartolina urimi, vizatime me Babagjyshin e Vitit 
të Ri dhe pema e Vitit të Ri. Ndër punimet më të 
bukura dhe të veçanta ishin kartolinat e urimit 
të personalizuara me vizatime festive, të krijuara 
nga vetë fëmijët me ndihmën e prindërve dhe 
mësueseve. Këto ishin urimi dhe dhurata më e 
bukur që ata i bënë njëri-tjetrit. Pjesë shumë e 
këndshme e ditëve festive ishin gjithashtu dhe 
çastet e shkëmbimit të dhuratave pothuajse 
në të gjitha klasat e para, ku fëmijët të gëzuar, 
falënderonin dhe uronin shokun ose shoqen e 
tyre. Punimet e vogëlushëve u ekspozuan në 
stendat e klasave dhe korridoreve duke krijuar 
një atmosferë të vërtetë feste.  Sa bukur është kur 
festojmë të gjithë së bashku!

Atmosfera e festave të fundvitit trokiti në 
klasën e 2-të C. Nxënësit e veshur me veshjet e 
Babagjyshit mbanin në duar dhuratat e tyre, gati 
për t’i shkëmbyer me shokët e shoqet e klasës për 
festën e Vitit të Ri. Me gëzim hapnin dhuratat që 
secili prej tyre kishte përgatitur. Falënderimet e 
përqafimet mbushnin zemrat e të gjithëve nën 
tingujt e muzikës. Një moment i veçantë ishte 
surpriza që mësuesja e klasës kishte përgatitur 
për ta. Fëmijët gjithmonë janë kureshtarë për të 
mësuar se kush është i preferuari i mësueses, e cila 
u dha fund pyetjeve duke u bërë një aktivitet për 
të zbuluar të preferuarin. Nxënësit shkonin për 
të parë brenda një kutie, por fytyra u pushtohej 
nga lumturia kur shikonin veten. Pra, i preferuar 
ishte secili prej tyre. Kur fëmijët e kuptuan këtë, 
shpërthyen nga gëzimi e të gjithë së bashku bënë 
një foto të quajtur  “Fotoja e vitit”. 

Turgut Ozal

Nxënësit e klasave të dyta 
shkëmbejnë dhuratat e 
Vitit të Ri

Nxënësit e klasës 3A shkëmbejnë 
dhuratat midis tyre

Nxënësit e klasave të dyta shkëmbyen dhuratat 
e Vitit të Ri. Me kujdes dhe përkushtim, ata 
përzgjodhën dhuratën për shokët që u kishin 
rënë, sipas një shorti rastësor të hedhur më parë. 
Për gjithsecilin prej tyre kjo dhuratë ka një vlerë 
të madhe shpirtërore, sepse është përgatitur 
nga vetë ata, nën kujdesin dhe orientimin e të 
rriturve. Gjatë momenteve të argëtimit, fëmijët 
përqafonin të gëzuar njëri-tjetrin duke uruar 
njëzëri “Gëzuar!”.

Ngjyrat dhe atmosfera e fundvitit ishin prezente 
në klasën e 3-të A. Fëmijët prisnin me padurim 
shkëmbimin e dhuratave mes njëri-tjetrit, duke i 
mbajtur me dashuri në duar. Njohuritë e marra në 
lëndën e Qytetarisë dhe Gjuhës shqipe, në lidhje 
me miqësinë, u realizua shumë bukur përmes 
këtij aktiviteti.

Nxënësit e klasave të katërta 
shpërndajnë dhuratat 
e fundvitit

Nxënësit e “Public Speaking 
Club” shkëmbejnë dhuratat 
e Vitit të Ri

Në prag fundviti, nxënësit e klasave të katërta 
shpërndanë dhurata brenda klasës. Pas një shorti 
të realizuar më parë, ata përgatitën dhuratat 
dhe i shkëmbyen me shokët. Gjatë shkëmbimit 
nxënësit uruan dhe falënderuan njëri-tjetrin 
brenda komunitetit “klasë”. Në fund, nuk munguan 
as fotografitë që ky moment i bukur të ruhej 
përgjithmonë.

Nxënësit e Klubit “Public Speaking” zhvilluan 
me rastin e festave të fundvitit shpërndarjen 
e dhuratave me njëri-tjetrin. Ato sollën 
atmosferën e festave me dhurata në duar dhe 
secili prej tyre shpjegoi arsyen pse i kishte 
zgjedhur shokut pikërisht atë dhuratë. Me 
shpirtin e fëmijës ata shfaqën gëzimin e hapjes 
së dhuratave dhe uruan njëri-tjetrin për një vit 
sa më të mbarë. 

Turgut Ozal

Nxënësit e klasave të arsimit 
fillor zhvillojnë testet e periudhës 
së parë 

Testet e periudhës së parë për 
nxënësit e shkollës 9-vjeçare

Çastet e zhvillimit të testeve për periudhën e 
parë të vitit shkollor, ishin mjaft të rëndësishme 
për nxënësit e klasave të arsimit fillor. Kryerja 
e këtyre provimeve, është një mundësi për t’u 
vlerësuar dhe për të pasuar në vijim të këtij viti 
shkollor, njohuritë e reja. Edhe pse të vegjël, 
fëmijët e kuptonin që përvetësimi i njohurive 
dhe angazhimi do të jenë çelësi i tyre i suksesit. 
Mbështetja, bashkëpunimi  dhe përkushtimi prej 
prindërve, fëmijëve dhe mësuesve të shkollës 
sonë, do të sjellin përherë fryte të shkëlqyera. 
Urojmë suksese në testet e periudhave në vijim, 
për të gjithë nxënësit e klasave të arsimit fillor!

Përgjatë muajit dhjetor, nxënësit nga klasa e 
gjashtë deri në të nëntë, zhvilluan provimet 
përmbledhëse në lëndë të ndryshme. Në këto 
teste ata provuan njohuritë dhe aftësitë e fituara 
në periudhën e parë të vitit shkollor. U urojmë 
suksese dhe rezultate sa më të larta në vijim, të 
gjithë nxënësve tanë!

Testet sipas periudhave

World Scholar’s Cup është një konkurs ndërkombëtar i dijes dhe debatit që fokusohet në 
promovimin e aftësive intelektuale, analitike dhe komunikuese te nxënësit. Ky konkurs 
organizohet në mbarë botën dhe sjell së bashku mijëra nxënës nga shkolla të ndryshme për 
të sfiduar njëri-tjetrin në një ambient miqësor dhe frymëzues. Duke komunikuar vetëm në 
gjuhën angleze, nxënësit përforcojnë aftësitë e debatit dhe të shkruarit të një eseje. Sfidat 
e debateve nuk janë aspak të lehta, pasi kërkojnë njohuri të thella e gjithëpërfshirëse nga 
fusha të ndryshme të jetës, duke renditur argumente dhe kundërargumente. Në fund të 
konkursit, shumë nxënës u vlerësuan me certifikata e medalje nga qendra e WSC.

World Scholar’s Cup

  T I T U J T  E  B U L E T I N I T  T Ë  A R D H S H Ë M   

English week 
ASEF Science 
FIRST LEGO League
7-8 Marsi 
Shëtitje në Europë 

Cogito 
Olimpiada “Little Star” 
Olimpiada e Turqishtes 
Festa e Abetares 
Festat e klasave




